
 Akpe na wò. Ke egblɔ be, “Na maɣla ɖokuinye ɖe Mewò.”
Nukaŋutie, mesusu be ema vivi ŋutɔ. Melɔ̃ esia ŋutɔ, ŋutɔ vavã.

Akpe na mi kakaka.
Eye enye “Ɣetrɔ nyui aɖe” eye “fiẽ,” na mi katã, eye Mawu ƒe

yayrawo nanɔ anyi kpli mi katã.
Azɔ, fiẽ sia, ake, eganye, gomekpɔkpɔ na mí be míaʋu Nya la

ƒe axawo ake, le afisia, be míasrɔ̃ nu. Me—melɔña hadzidzi; ɖeko
melɔñɛ. Eye megblɔna na amewo zi geɖe be, “Ne mieɖo Dziƒo la, ne
miekpɔm le afiaɖe le Fiazikpui la gbɔ o la, miyi afisi wole ha dzim le.”
Eye afimae me—medi be manɔ. Eye melɔña ha si wodzi nyuie. Gake,
le Nyanyuia ƒe takpekpe ƒe—ƒe game, esime woawɔ nyametsotsowo
la, mesusu be, “Hadzidzi ɖeka alo eve su, eye woayi ɖe Nya la gbɔ
kaba. Atsɔ ɣeyiɣi na Nya la.” Mikpɔea? Elabena emae nye nu vevie—
nu vevitɔa: ayi ɖe Nya gbɔ enumake.

Amea ɖe le xɔa me afisia, wonye amesiwo tso dua godo, wonɔ
tasiaɖam aɖe me, le teƒe sia ƒe megbe tututu, amesiwo wòle be mado
go ɣetrɔ sia, doŋgɔ vie ko na subɔsubɔ la. Ne wole afisia la: taflatse
be nyemate ŋu wɔ ɖe gbeɖoɖi ma dzi o; ke makpɔ mi enumake ne
subɔsubɔ la wu nu; ke mitsɔe kem be megblɔ be, “Manɔ afisia,” wònye
ɖe, nu bubuwo va me, bena, nyemete ŋu va afisia le ɣeyiɣi ma me o.

Azɔ, etsɔ fiẽ la…Nu ɖeka dzie míetea gbe ɖo ɣesiaɣi, Aƒetɔ Yesu
Kristo, evɔ, kple nusianu si nye Eƒe Mawume lɔlɔñu na mí be míawɔ.
Gake ne enye Eƒe Mawume lɔlɔñu etsɔ fiẽ la, míaƒo nu le Mawu Ƒe
Nutrenu ŋu, ne Aƒetɔ lɔ.̃
2 Eye fiẽ sia, míeɖe gbeƒã, ne Enye…Eƒe gomekpɔkpɔ na mí be
míawɔe, alo ne gomekpɔkpɔ asu mía si be míawɔe Nɛ, boŋ, fiẽ sia la,
míedi be míaƒo nu le tanya vevitɔwo dometɔ ɖeka ŋu le gaƒoƒo sia
me: Lã La Ƒe Dzesi.
3 Ke etsɔ fiẽ la míenɔ hamea ƒe agbenɔɣiawo me,Hamea ƒe Agbenɔɣi
Adreawo. Eye edze egɔme kple Efeso Hamea ƒe Agbenɔɣi, si nye Efeso;
eye ewu nu ɖe Laodikea Hamea ƒe Agbenɔɣi me, hamea ƒe agbenɔɣi
mlɔetɔ la. Eye Aƒetɔ la natsɔ Eƒe yayrawo akpe ɖe Nya la ŋu azɔ esime
míele nu ƒom.
4 Azɔ mina míabɔbɔ míaƒe tawo hena gbedodoɖa ɣeyiɣia ɖe, hafi
míaʋu Mawu ƒe Nya sia.
5 Dɔmenyotɔ Fofo Dziƒoʋĩtɔ, míeda akpe ɖe gomekpɔkpɔ sia si su
mía si fiẽ sia, be míele agbe la ta, eye be míanɔ anyigba dzi afii, fiẽ

sia, eye be míakpɔ lãmesẽ kple ŋusẽ, eye be míete ŋu nɔ anyi ɖe xɔa
me, afisi woxlẽ Mawu ƒe Nya le.
6 Eye míele gbe dom ɖa, Oo Ɖela yayra, si nye míaƒe Xɔla Ƒometɔ
Amesi le tsi na mí le Eƒe Ʋu me, hekɔ mía ŋu tso nuvɔ̃ me, eye azɔ
tsɔ mí ɖo Fofo la ŋku me, vodada manɔŋue, le Kristo Yesu me; na be
Nàva, fiẽ sia, eye nàtsɔ Nya la Aɖee fia míaƒe dziwo. Na be Gbɔgbɔ
Kɔkɔe nalé Nya la alesi Wofiae, eye Wòayi ɖe eƒe ɖoƒe la tẽ, le dzi sia
dzi me, le nye dzi me kple le ameha la ƒe dzi me. Le alesi míehiã Esiae
la nu, Fofo, na be Wòasu mía si. Eye amea ɖeke nagakpɔ nuɖiaɖia
le Nya la ŋu o. Ke, Fofo, ɣesiaɣi si magblɔ nyaa ɖe si atsi tre ɖe Wò
amekpɔkplɔ ŋu la, na be Gbɔgbɔ Kɔkɔe natsi ɖe nunye. Medi ko be
manya nusi enye Nyateƒe la, eye ekema mazɔ le eme.
7 Yra mí katã azɔ, tsɔ míaƒe nuvɔw̃o ke mí, esi míeƒo ƒu ɖe
subɔsubɔƒe sia me. Eye na be míaƒe nuvɔw̃o nanɔ Ʋua te, eye míaƒe
gbɔgbɔwo nanɔ subɔsubɔ ƒe nɔnɔme nyuitɔ me le ɣeyiɣi sia me.
Elabena míebiae le Yesu ƒe Ŋkɔ me. Amen.
8 Azɔ, menɔ tame bum fifi laa, le pepa kakɛ sia ŋu le afisia, meŋlɔ
Ŋɔŋlɔkpukpui geɖewo daɖi be…be matɔ asi wo dzi, be maxlẽ wo, tsɔ
dze egɔme. Ke azɔ esi metsi tre ɖe afisia la, ewɔ sigbe megadzrom be
maxlẽ wo dometɔa ɖeke o. Nenema ko wònɔna ɖaa; nuxexlẽ sue ene
alo atɔ̃ atsɔ dze egɔme.
9 Gake medi be maxlẽ alo agblɔ nya sia gbã, bena, le nuƒoƒo me
la, nyemebunɛ daɖi gbeɖe o. Mienya, ɖewohĩ, abe alesi…nyemewɔ
ɖoɖo ɖe nya si magblɔ ŋu wu alesi miegblɔe o, mikpɔea, naneke o.
Eyama ko lalam mele. Eye alesi mekpɔe la, ɖeko medo asi ɖa tsɔe,
hetsɔe vɛ. Eye ɣeaɖewoɣi la ate ŋu aɖi nya sesẽ vie, ɣeaɖewoɣi, gake
mɔ ɖeka ma ko dzie mexɔe le. Eyata mɔ ma—mɔ ma ɖeka ko dzie
mate ŋu anae le.
10 Azɔ, le esia me, mina esia…mina magagblɔe ake fiẽ sia. Esia meyi
na ame ɖeka tɔxɛa aɖeke alo na amea ɖe ƒe subɔsubɔ o, mikpɔea, kura
koŋ o. Míexɔ numa dzi se o. Míexɔe se be míenye Amerikatɔ vavãwo,
bena amesiame ate ŋu akpɔ gome asubɔ Mawu ɖe nusi eya ŋutɔ ƒe
dzitsinya gblɔnɛ la nu. Eye míedi be wòanɔ nenema ɖaa. Gake, le
hame ɖesiaɖe me la, nufiafia aɖe li.
11 Zi geɖe, le ɖoɖowɔhawo me, kɔmahatsɔŋkɔwo me la, dzixɔse
aɖe le wo si. Eye wonɔa te ɖe dzixɔse ma dzi be, “Esiae nye míaƒe
dzixɔse.” Meka nusi osɔfoa susu o la, ele be wòaɖe gbeƒã dzixɔse ma,
elabena ele kɔmahatsɔŋkɔ ma me.
12 Ke le mía gbɔ afisia la, dzixɔsea ɖeke mele mía si o negbe Kristo
ko, eyae nye dzixɔse la; eye se aɖeke meli o negbe lɔlɔ̃ ko; agbalẽa
ɖeke o negbe Biblia ko. Ke Kristo enye Ta; eye Biblia enye míaƒe

nusrɔg̃balẽ; xexeame enye nye gbedoxɔwo. Eyata medi—medina ko
be maɖe gbeƒã alesi mese amekpɔkplɔ be maɖe gbeƒãe, eye alesi
mekpɔe.
13 Eye azɔ le ɣeyiɣi sia me, esi míele nu ƒom le Nyanyui la ƒe
akpa vevie, sesẽ, ɖaɖɛ ŋutɔŋutɔ sia ŋu la, ke, minyaa, esiae nye
ʋɔnudɔdrɔ̃ ƒe aƒe. “Ʋɔnudɔdrɔ̃ dzea egɔme le” (afika?) “Mawu ƒe aƒe
me.” Esɔ gbe. Afisiae ʋɔnudɔdrɔ̃ dzea egɔme le. Eye nane li…Ne mieyi
ʋɔnudrɔƒ̃e afisia, eye wòle be wòadrɔ ʋɔnu wò la, segbalẽ aɖe le wo
si le afima, ele be woaxlẽ se sia, be woakpɔ nusi ta wole ʋɔnu drɔm̃
wò ɖo. Eye nenema wòle le Mawu ƒe aƒe me, ele na mí be míaɖee tso
Mawu ƒe Nya me.
14 Ke azɔ, zi geɖe, le nusiawo me la, ale be miaka ɖe dzi be miese
esia me azɔ, bena, mate ŋu ada vo. Nye gɔmeɖeɖe mate ŋu sɔ gbe
o faa. Gake medzea agbagba be maxlẽe nyuie, eye magblɔ nusi
ko Wògblɔ. Be manɔ anyi kple Ŋɔŋlɔa tututu ko, nusi Wògblɔ be
woagblɔ.
15 Ke azɔ ema ɖefu ŋutɔ, alo…Ɖewohĩ menye Aƒetɔ la ƒe lɔlɔñu o,
eye ɖewohĩ enyee, Nyemenya o, ema la, medi be mawɔ kwasiɖa ɖe
kwasiɖa megbe le Agbalẽ sia me, ale ko be manɔ afisia be makpɔ
alesi wòagbugbɔe tẽ ayi ɖe Daniel me, eye Daniel kple Nyaɖeɖefia,
eye wòablae kple nyagblɔɖilawo.
16 Eye Mawu ƒe Nya blibo la katã bla ɖedu ɖekae. Agbalẽ blaadẽ
vɔ adẽ, siwo ame geɖewo ŋlɔ, le ƒe alafa geɖewo domee, eye ɖeka pɛ
hã metsi tre ɖe nɔvia ŋu o, ɖeka pɛ hã o. Wo dome ɖesiaɖe de blibo.
Womeŋlɔ agbalẽa ɖeke kpɔ abe Ema ene, le xexea katã me o.
17 Ewɔ, ƒe akpe eve sɔŋ esi, si wole agbagba dzem be yewoatrɔ Aƒetɔ
la ƒe Gbedodoɖa. Be yewoatsɔ nyati ɖeka Akpee, alo aɖe Ɖeka le Eme,
be woawɔe wòanyo wu. Ɖeko miate ŋu awɔe o. Oo, Ede blibo. Enye
Mawu ƒe Nya.
18 Eye mexɔe se be—be Biblia nye Mawu ƒe Nya si me wogbɔ ɖo.
Wogbɔ ɖe Eƒe Nya ɖesiaɖe me. Ɖeko nyemexɔe se be esia womegbɔ
ɖe me o, ke esia ya wogbɔ ɖe eme, eye ema hã. Mexɔe se be Wogbɔ
ɖe Ye katã me. Loo ye katã nye nyateƒe alo ye katã nye alakpa; eye
ne etsaka keŋ la, ekema mímanya nusi míawɔ o. Gake enye Nyateƒe,
Eƒe sue ɖesiaɖe. Malɔ̃ faa be matsɔ nye agbe asa vɔ ga sia ga me ɖe
nusi enye ALE AƑETƆ GBLƆ ESI la ta le afii.
19 Azɔ, fifia zã ʋeea ɖewo koe le wo si. Eye, be matsɔ kpee la, míele
Memleɖagbe zãme ƒe subɔsubɔ wɔ ge, ayi edzi nenema ke ko tẽ, be
míawɔ…
20 Hamea me tɔa ɖewo gblɔ be yewole…le esi woava ƒo ɖi, hafi ava
hamea me Kwasiɖagbe ŋdi ta, wo dometɔa ɖewo gblɔ be yewoatsi

anyi Memleɖagbe zã me, le subɔsubɔ la megbe, eye yewoana
kpekpeɖeŋu le hamea dzadzraɖo me ale be magahiã be amewo nava
Kwasiɖagbe ŋdi o, alo le…alo be woawɔ dɔ le Kwasiɖagbe, be—be
woadzra hamea me ɖo o. Mímele…Míedi be…Nyemenye Sabattɔ o,
gake hã medina be made bubu su—subɔsubɔ ŋu alesi ko mate ŋui.
21 Ke azɔ, ale, mesusu be maɖe gbeƒãe etsɔ fiẽ, ɖewohĩ, ne Aƒetɔ lɔ̃
la, nusi gblɔ ge míala le Memleɖagbe fiẽ.
22 Azɔ, fiẽ sia enye: Lã La Ƒe Dzesi. Eye etsɔ fiẽ la: Mawu Ƒe Nutrenu.
Woa kple evea woe nye…Mesusu be, tanya vevitɔ wu eve si ŋu woaƒo
nu le le ŋkeke sia me, elabena mexɔe se vavã be míele agbe le Mawu
ƒe numekuku ʋɔnudɔdrɔ̃ sia ƒe ɣeyiɣi me. Mexɔe se be míele eƒe ŋkeke
me tututu. Eye míedi be míanye sesẽnyahelawo o. Míedi be míanye
wɔtsomitɔwo o. Ɖeko míedi be míate ɖe eŋu kple susu dzadzeɛ ko
abe alesi Biblia gblɔe le afisia ene; eye Ema de blibo, eme kɔ ƒã.
23 Ke azɔ le esia wɔwɔ me la, míesena ame geɖewo, woƒoa nu egbe,
tso lã la ƒe dzesi ŋu. Miesenɛ xoxoxo, “Nuka wònye? Amekae awɔe?
Le afika? Amekae le exɔ ge? Eye ne woxɔe la, nuka—nuka wòawɔ
na wo? Nuka? Nuka? Ɖe wòate ŋu agblẽ nu le ŋuwòa? Ðe—ɖe nu
gbegblẽ aɖe le emea?”
24 Enyo, azɔ, eyae nye nusiwo míe—míedi be míakpɔ le Mawu ƒe
Nya me, nu gbãtɔ, “Ɖe woƒo nu le lã la ƒe dzesi aɖe ŋu le Biblia mea?”
Eye nu evelia, “Agbenɔɣi ka mee wòava le? Eye amekawoe anye
amesiwo laxɔe? Eye nukae miawɔ? Ɖe miate ŋu axɔe evɔ mimanyae
oa?” Kple bubuawo, nenema, biabia mawo tɔgbe ko. Ekema, le nye
nunya ƒe nyuitɔ kekeake nu la, ema—emawoe lanye tanya vevietɔ
eve siwo ŋu mate ŋu abu le Biblia me, Lã La Ƒe Dzesi, kple Mawu Ƒe
Nutrenu.
25 Azɔ, gbã la, Ŋɔŋlɔ aɖe le asinye le afisia si afia be…alo meŋlɔe
daɖi ko, ale ko be mate ŋu ake ɖe Eŋu, ke ema le…Kɔkɔe me be
miatsɔ dze egɔme, ke mina míakpɔ nusi enye lã la ƒe dzesi, eye, “Ɖe
wònye afɔku be woaxɔ dzesi sia? Enyea?” Azɔ le Nyaɖeɖefia, ta 14
lia kple kpukpui 9 lia me, eyae nye mawudɔla etɔl̃ia ƒe gbedeasi. Azɔ,
Biblia sukudela ɖesiaɖe…
26 Mekpɔ Nɔviŋutsu Stanley le afisia, eye osɔfo bubu eve alo etɔ̃
siwo nɔ anyi ɖe afisia. Ke nyitsɔ fiẽ la nɔvia ɖewo nɔ afisia tso
Baptiste bibliasukua me le Louisville, eye ɖewomahĩ ɖewo gali fiẽ
sia. Nyemenya o. Eye ate ŋu anye be Metodiste, Baptiste, Katoliko,
eye ɖewohĩ Yuda-Haxoxoa tɔwo. Nyemenya o. Gake esia menye…
27 Ema menye be wode abi amea ɖeke ƒe dzi ŋu ta o; kura koŋ o.
Eye ɖeko wònye na…Abe alesi woŋlɔ Biblia la ko, be woaxlẽe, eye
mia ŋutɔ, Miakpɔe. Eye mina míate ɖe Eŋu kple dzadzɛnyenye alesi

ko míenya, le Mawu vɔvɔ̃ me, esi míenya be Eyaama ava drɔ̃ ʋɔnu mí
ɖe míaƒe nyawo ta. Míaƒe nyawo ayra mí alo abu fɔ mí le Ʋɔnudrɔg̃be
Ŋkekea dzi.
28 Eye ne mese le menye be menya nane, heɣlae la, ekema Mawu
ana maxe fe ɖe eta le Ʋɔnudɔdrɔ̃ Ŋkekea dzi; eye luʋɔwo ado woƒe
asiwo ɖe dzi, agblɔ be, “Nɔviŋutsu Branham, ne ɖeko ègblɔe na mí
la, anye ne míanɔ nɔnɔme sia me egbe o.”
29 Medi be matsi tre abe Paulo ene gbaɖegbe abe, “Mevo tso
amewo katã ƒe ʋu si me. Elabena nyemegbe Mawu ƒe aɖaŋuɖoɖo
blibo la katã gbɔgblɔ fia mi o.” Ele teƒe, abe alesi Mekpɔe ene; ke
ne meda vo la, ekema Mawu atsɔe akem. Nusiawo medzɔ kpɔ o…
Nyemede bibliasuku aɖeke kpɔ o, nyemede sukua ɖeke o, nyemexɔ
ame bubua ɖeke ƒe nya kuɖe Eŋu kpɔ o. Meyi enumake ɖe Biblia
me, le gbedodoɖa me. Eye esia nye esi Mawu ɖe fia to Gbɔgbɔ Kɔkɔe
la dzi, Mawu ƒe Dɔla ɖeka ma si kplɔm be makpɔ ŋutegawo kple
bubuawo nenema, kple dɔlélawo ƒe dɔyɔyɔ. Eye miate ŋu adrɔ̃ ʋɔnu
to ema me nenye Enye nyateƒe alo menyee o.
30 Azɔ, esiae nye mawudɔla etɔl̃ia ƒe gbedeasi, na xexeame. Ke
minya nusiea, mawudɔla etɔl̃ia ƒe gbedeasi la, le go dom fifia le
ŋkeke sia me. Esiae nye mawudɔla etɔl̃ia si le dzodzom ƒe gbedeasi,
ne mienye Biblia xlẽlawo.
31 Vɔ̃ etɔẽ kplɔe ɖo. Gbãtɔ dzɔ le Xexeame Ʋa Gbãtɔ me. Evelia dzɔ
le Xexeame Ʋa Eve lia me. Mikpɔ nusi me miele gegem ɖo azɔa. Esɔ
gbe. Míeɖo mɔa ƒe nuwuwu.
32 Azɔ mina esia nanɔ míaƒe susu me, hafi míaxlẽ Ŋɔŋlɔa. Le
tsitrenɔƒe nu la, ele godoo be míanɔ agbenɔɣia ƒe nuwuwu. Vaseɖe
ɣekaɣie? Nyemenya o; amea ɖeke menya o.
33 Gake, kpɔ ɖa, mina míatsɔe le blema ŋutinya ƒe nya nu. Ƒe akpe
eve gbãtɔwo la, xexeame ƒe ɖoɖo va ɖo kɔkɔƒe, eye Mawu tsyrɔ̃
xexeame kple tsi. Mienya nenema? Emegbe eva abe xexe yeye ene.
Eye ƒe akpe eve evelia la, egaɖo eƒe nuwuwu ake, eye Mawu dɔ Yesu
ɖa. Ele teƒea? Esia nye ƒe akpe eve bubu ƒe nuwuwu, 1954. “Eye
Nyanyuie la,” Yesu gblɔ be, “woatso dɔ la dzi kpɔtɔ,” (Ɖe nuka ta?)
“ɖe ametiatiawo ta, ne menye nenema o la ŋutilã aɖeke makpɔ ɖeɖe
o,” vɔɖ̃inyenye asɔ gbɔ ale gbegbe. Eyata míele nuwuwuɣi. Eye ale
adrelia, le kpɔɖeŋu nu la, nye Milenium la, ƒe akpe ɖeka.
34 Alesi Mawu wɔ dɔ ƒe akpe adẽ sɔŋ la, míenya bena ƒe akpe ɖeka…
“Ŋkeke ɖeka le Dziƒo nye ƒe akpe ɖeka le anyigba dzi,” Petro Evelia.
Mikpɔea? Azɔ, ke Mawu tu xexea le ƒe akpe adẽ me. Eye Hame la le
dɔ wɔm tsitre ɖe nuvɔ̃ ŋu fifia ƒe akpe adẽ. Eye akpe adrelia la, Mawu
yi dzudzɔ me, eye wòdzudzɔ le adrelia dzi; ke azɔ ema nye Milenium

ƒe kpɔɖeŋu, be Hamea nanɔ agbe le anyigba dzi, le afisia tututu le
ŋutilã ƒe nɔnɔme me, ƒe akpe ɖeka, esi dɔléle, blanuiléle, xaxa, alo
ku manɔ anyi o. Sika gbenɔɣi gã ma si gbɔna azɔ! Oo, ɖe ema ta! Oo,
melɔña hadzidzi ma:

Anyigba le ŋeŋem, le ɣli dom na gaɖeɖe ŋkeke
vivi la,

Esime Yesu agatrɔ va anyigba dzi ake.
Melɔ̃ esia.

Nuvɔ,̃ nuxaxa, veve kple ku si le xexe doviviti sia
me nu atso,

Le ŋutikɔkɔe fiaɖuɖu me kple Yesu le ŋutifafa me
ƒe akpe ɖeka.

Biblia gblɔ be, “Woɖu dzi heɖu fia kple Kristo ƒe akpe ɖeka,”
Milenium aɖe.

Azɔ, mawudɔla etɔl̃ia ƒe gbedeasi sia, do ŋgɔ teti na Aƒetɔ la ƒe
Vava, esime woɖo Nutrenu la kple dzesi la ame ŋu. Azɔ, ƒuƒoƒo gã
aɖe le anyi nɔ ge, ƒuƒoƒo aɖe.
35 Le Ɣetoɖoƒe gbedzi, ne míedo go yi tsã la, mewɔna, Mewɔnɛ tso
esime menye ŋutsuvi, medoa go yina Ɖame ƒe lãwo ƒuƒoƒo kple Kele
me ƒe lãwo ƒuƒoƒo, ado go yi towo dzi eye akplɔ nyiwo yi afima. Eye
ne míedi nyiawo katã esiwo míate ŋu akpɔ, le teƒe ɖesiaɖe vɔ la,
ekema míeɖena esi-…esiwo katã menye mía tɔwo o la ɖa le eme.
Mía tɔwo la dzesi le wo ŋu, eye wode dzesi wo. Eye ne è…
36 Ðe amea ɖe kpɔ alesi wodea dzesi nyiwoe la kpɔa? Enye nu blibo
be woakpɔ alesi wodea dzesi nyiwoe. Tsã la mesea veve ɖe nyi la nu.
Ke nane si teƒe menyakpɔ o ne ède asi dzesi dede nyiawo ŋu. Atsɔ
dzesidenugati la ade dzo mee nye nye dɔ, nyee tsɔna gati la. Eye
woatsɔe ada ɖe nyitsuvi sue si mlɔ afima la dzi, ke woabla eƒe afɔwo;
eye nàta dzesi ma ɖe eŋu, ke amè eƒe fuwo kple lã siaa; woakɔ aŋɔ
via ɖe ɖe edzi, aɖe asi le eŋu. Ke agblɔ duƒuƒua! Eƒua du vavã. Gake,
kpɔ ɖa, wode dzesi eŋu vɔ.
37 Ke nenemae Mawu wɔna na mí. Ele be nàyi vɔsamlekpui gbɔ
aɖabla ɖokuiwò, zi ɖeka le ɣeyiɣia ɖe me. Gake, nɔviŋutsu, ne
Gbɔgbɔ Kɔkɔe da dzesi ɖe dziwò la, nàte ŋu aʋu du ado ɣli, gake
wode dzesi wò. Ele teƒe. Èle afima. Ne Aƒetɔ va la, Enya amesi tɔ
nènye.

Gake, oo, bene nyivi ma si tra mɔ, nɔvi ma si wobu fɔe be woatsɔe
ƒu gbe ɖe—nyifilawo dome.
38 Azɔ, dzesideame ƒe ɣeyiɣi la. Ke azɔ sɔdola eve koe le anyi nɔ ge
le esia me, woawoe anye Mawu kple Satana. Satana atsɔ etɔwo, eye

Mawu atsɔ Etɔwo. Fiẽ sia míakpɔ amesi xɔ Satana ƒe dzesi, eye etsɔ
zãme míakpɔ amesi xɔ Mawu ƒe dzesi, le Mawu ƒe Nya la nu.
39 Azɔ esiae nye mawudɔla la ƒe gbedeasi, kpukpui 9 lia le ta 14
lia me. Maxlẽ Ŋɔŋlɔ evea ɖewo le afisia, siwo meŋlɔ daɖi. “Eye
mawudɔla la…”

Eye mawudɔla bubu si nye etɔl̃ia la dze wo yome, le gbɔgblɔm
kple gbe gã bena, Ne amea ɖe de ta agu na lã la kple eƒe legba,
eye wòxɔ eƒe dzesi ɖo eƒe ŋgonu, alo…asi ŋu la,
Eya lano Mawu ƒe dɔmedzoe ƒe aha, si wometɔtɔ kɔ ɖe eƒe

dɔmedzoekplu la me o; eye…woatsɔ dzo kple dzokpe awɔ fui le
mawudɔla kɔkɔeawo, kple Alẽvi la ŋku me:

40 Kakaɖedzitɔe la míedi be míawɔ naneke kple ema o! Mikpɔ.
Eye woƒe fuwɔwɔ ƒe dzudzɔ la tu le dziƒo yim tso mavɔ me yi

ɖe mavɔ me: eye amesiwo de ta agu na lã la kple amesi ke xɔ
eƒe ŋkɔ ƒe dzesi la, womakpɔ dzudzɔ zã kple keli o.

41 Nyemedi be mawɔ naneke kple ema o, meka ɖe dzi. Ɛ̃ ɖe. Miɖo
to kpukpui si kplɔe ɖo, esime mele ŋku dam ɖe edzi.

Afii ame kɔkɔe: siwo léa Mawu ƒe seawo, kple Yesu Kristo ƒe
dzixɔse me ɖe asi la ƒe dzidodo le.

42 Azɔ le ta 15 lia, kple kpukpui 2 lia me. Ke…Miɖo to azɔ, le ta 15
lia kple kpukpui 2 lia me. Azɔ, míexlẽ afima le kpukpui 14 lia, kple
kpukpui 9 lia me. Azɔ ta 15 lia, eye kpukpui 2 lia.

Eye gbãtɔa yi, eye wòtrɔ eƒe kplu la kɔ ɖe anyigba dzi; eye
ƒoƒoe vɔ…̃si vena ŋutɔ la ƒo…amesiwo ŋu lã la ƒe dzesi le, kple
amesiwo de ta agu na eƒe legba la.
Ta 16 lia eye kpukpui 2 lia.

Eye amesia kple anyigba dzi fiawo wɔ ahasi, eye wòna
anyigbadzinɔlawo mu eƒe ahasiwɔwɔ ƒe dziku ƒe aha la.

43 Minuti ɖeka ko. Taflatse. Mekee, ate ŋu anye be meke eve zi
ɖeka. Esɔ gbe. Azɔ le ta 20 lia kple kpukpui 4 lia me. Esɔ gbe, eyae
nye si.

Eye mekpɔ fiazikpuiwo, eye amewo bɔbɔ nɔ wo dzi afima,
eye wotsɔ ʋɔnudɔdrɔ̃ de asi na wo: eye amesiwo ke nu wotso
ta le le Yesu Kristo ƒe ɖaseɖiɖi kple Mawu ƒe Nya la ta la ƒe
luʋɔwo, kple amesiwo mede ta agu na lã la, alo eƒe legba o, eye
womexɔ dzesi ɖe woƒe ŋgowonu, alo ɖe woƒe asi ŋu o la; gbɔ
agbe eye woɖu fia kple Kristo ƒe akpe ɖeka.

44 Womate ŋu axɔ lã la ƒe dzesi eye emegbe woasubɔ Kristo alo
anɔ anyi Kplii o. “Ke amesiame si asubɔ lã la alo lã la ƒe legba la,

woawɔ fui le Mawu ƒe ŋku me eye le mawudɔla kɔkɔeawo ƒe ŋku
me.” Nenemae Aƒetɔ la gblɔ kuɖe eŋu.
45 Azɔ míele egɔme dze ge. Miʋu miaƒe Biblia azɔ ɖe Nyaɖeɖefia
ta 13 lia me, eye miadze egɔme le ɣeyiɣi ʋeea ɖe ko me. Azɔ esia le
vevie ŋutɔ. Ke miɖo to nyuie azɔ.
46 Gbã la, míedi be míagatsɔ míaƒe etsɔ fiẽ ƒe tanya la. Etsɔ fiẽ
míekpɔ hamea ƒe agbenɔɣiawo, bena, alesie míekpɔ Yesu nɔ tsitre
ɖe Eƒe Hamea me, “Enɔ nu ƒom abe tsi geɖewo ƒe gbe ene; eye Eƒe
ɖa le abe alẽfu ene; eƒe ŋkuwo le abe dzo ƒe aɖe ene.”
47 Miɖo ŋku dzi, Nyaɖeɖefia la—la katã nye ŋutega, eye wole
sɔlidodo me. Gɔmesese le ye katã si, eyata ele be mialé ŋku ɖe
eŋu nyuie. Axlẽ nyagblɔɖilawo, akpɔ sɔlidodoawo ƒe gɔmeɖeɖe,
emegbe miatsɔe sɔ kpɔ kple esi le afisia ale be míanya sɔlidodoawo
ƒe gɔmeɖeɖe vavã.
48 “Eƒe ŋkuwo le abe dzo ƒe aɖe ene,” siwo le tsatsam le anyigba
katã dzi. Eye míekpɔ bena dzo ƒe aɖe mawo, le sigbe…“Yiwo, yi aɖe
do tso Eƒe nu me, eye enye yi ɖaɖɛ nueve,” eye míekpɔ bena enye
Mawu ƒe Nya si dodom tso Hamea ƒe nu me. “Eye gɔ̃ hã Elãa nu
vaseɖe ƒutomemi me ke, eye wònye tamesusuwo kple dzimedidiwo
ƒe ʋɔnudrɔl̃a,” Hebritɔwo ta 4 lia.
49 Míekpɔ Hame la nɔ tsitre ɖe afima le Eƒe nyonyo me; ɖeko Kristo
mè eɖokui ɖe Eme! Eye Hame la do “awu ɣi” aɖe. Ke mide dzesi be,
Nyɔnu wònye, “le eƒe no gbɔ,” Edo awu ʋlaya si tsyɔ̃ Eƒe ŋukpeƒe;
eye wotsɔ “sika-lidziblanu” bla edzi, si lée ɖe eƒe akɔta. “Ɣi,” ele nu
ƒom le Kristo ƒe dzɔdzɔenyenye ŋu; eye “sika lidziblanu” la le tsitre na
Nyanyui la. Nyanyuiea ƒe gbeƒãɖeɖe hea Gbɔgbɔ Kɔkɔe va Hamea dzi,
Kristo ƒe dzɔdzɔenyenye; elénɛ ɖe afima, ka la blae daɖi, alidziblanu
la.
50 Emegbe Ele tsitre ɖe, “eƒe afɔ siwo ɖi akɔbli, si wode kpodzo me
wobiã hẽ la dzi.” Akɔbli le nu ƒom le Mawume ʋɔnudɔdrɔ̃ ŋu. Eye
Mawu,be wòafa akɔ na Eƒe atamkaka gã si Wòka la, Edɔ Kristo ɖa,
eye Kristo xe Mawume ʋɔnudɔdrɔ̃ la ƒe fe. Eye ale wotu Hame la ɖe
Mawume ʋɔnudɔdrɔ̃ dzi, Kristo le tsitre ɖe Eteƒe. Nɔnɔmetata nyakpɔ
loo, “Etsi tre ɖe Sikakaɖiti Adreawo titina!”
51 Eye emegbe míekpɔ bena hamea ƒe agbenɔɣi gbãtɔ, nusi nɔ esi
la. Ame nenie nɔ afisia etsɔ zãme? Mina makpɔ miaƒe asiwo. Esɔ gbe,
enyo ŋutɔ. Hamea ƒe agbenɔɣi gbãtɔ la, míekpɔ bena, le Efeso Hamea
ƒe Agbenɔɣi me la, woxɔ Gbɔgbɔ Kɔkɔe ƒe nyɔnyrɔ.̃ Eye wonyrɔ̃
amewo ɖe tsi me, eye wokpɔ…Ele be dzesi kple nukunu ƒomevi
ɖesiaɖe ladze xɔsetɔ yome.

52 Eye kuɖe alesie, le hamea ƒe agbenɔɣi ɖesiaɖe me, Ede asi viviti
dodo me. Hatsotso evelia, hatsotso etɔl̃ia, emegbe eto viviti gbenɔɣia
me. Eye wodo go tso afima kple aʋatso ŋkɔ aɖe, kpakple aʋatso
nyɔnyrɔ̃ aɖe, tsi me tɔa kple Gbɔgbɔ Kɔkɔe tɔa siaa.
53 Eye emegbe woɖiɖi va, agbenɔɣi bubu me, eye kekeli via ɖe klẽ
na wo. Eye emegbe woda ʋɔtru aɖe ɖi, hena eʋuʋu, le Filadelfia kple
Laodikea Hamea ƒe Agbenɔɣi ƒe domedome.
54 Eye emegbe Laodikea zu yɔyrɔe hetra mɔ dzo le Egbɔ tẽ, ale
gbegbe be Mawu tui ƒu gbe tso Eƒe nu me. Ele teƒe. Emae nye Ŋɔŋlɔ
la.
55 Eye blemanyaŋlɔla ɖesiaɖe kple xɔse xoxo tɔ ɖesiaɖe nya bena
nenem Hamea ƒe Agbenɔɣi Adreawo, alo “Sikakaɖiti Adreawo,” abe
alesi Biblia gblɔe ene la, nye Hamea ƒe Agbenɔɣi Adreawo. Abe alesi
Nubabla Xoxoa nye kpɔɖeŋu na Yeyea le afisia, eye nenema tututu
alesi wòtrae.
56 Gake ele be nuʋuʋu gã aɖe kple nyɔnyɔ̃ aɖe nava do ŋgɔ teti na
Trɔs̃ubɔlawo ƒe ɣeyiɣia ƒe nuwuwu, hafi Yudatɔwo nagaxɔ Esia ake.
57 Miɖo ŋku dzi be, ɣeyiɣi aɖe sinu koe li na Trɔs̃ubɔlawo, na
amenuveve. Biblia gblɔ be, “Woatu afɔ Yerusalem ƒe gliwo dzi,” Yesu
gblɔe, “vaseɖe esi Trɔs̃ubɔlawo ƒe ɣeyiɣi nawu nu.” Ele teƒe. Game
aɖe li woɖo na eƒe nuwuwu.
58 Eye míekpɔ nusiwo wowɔ tsã ma. Míede dzesi dzesi kple nukunu
siwoe kplɔ wo ɖo, alesie Kristo gblɔ alesi wònyo gbegbe la na wo,
kple alesi wonɔ. Emegbe Kekeli la de asi viviti dodo me ɖe dzi ʋuu,
va tsi. Eye ale le nuwuwu tututu la, ele be ʋɔtru bubu si le nuvo la
nanɔ anyi na Hame la. Azɔ mina míatɔ ɖe afisia tututu hafi míage ɖe
ema me. Mide dzesii, mina míatsɔ nyagblɔɖi bubu si va nye susu me.
Nyagblɔɖila gblɔ be, “Ŋkekea ɖe li gbɔna si manye zã alo ŋkeke o.”
59 Ɖe nye gbe sẽsẽ akpaa? [Ƒuƒoƒea gblɔ be, “O.”—Tala.] Ne nàte
ŋui la, nàte ŋu abɔbɔe vie…Menya be gbeɖiɖia le tɔtrɔm gbɔ, eye
esia tae mele nu ƒom sesĩe vie, ale be amesiwo le megbe la naka ɖe
dzi be wose esia. Elabena, Esia le vevie ŋutɔ.
60 “Ke ɣeyiɣi aɖe le vava ge, ŋkeke aɖe,” nenema nyagblɔɖila gblɔ,
“esi manye zã alo ŋkeke o.” Ne míagblɔe bubui la, kekeli anɔ anyi,
gake alilikpo ado, mikpɔea, alilikpo dodo ŋkeke. “Gake le fiẽwɔɣi la
Kekeli ado.” Nɔnɔmetata nyakpɔ kae nye si!
61 Azɔ, esi ŋu ke ɖe alilikpo dodo ŋkeke sia dzi la, ema fia be
aʋawɔwɔwo, kple xaxawo, kple dzi kple anyiwo, kple dɔwɔɣiwo,
kple hamewo, kple ismwo, kple nu ɖesiaɖe. Manye kekeli alo viviti
o. Anye ɣeyiɣi aɖe si míenya be Mawu aɖe li, eye Nyanyui aɖe hã
li, gake ɖeko womate ŋu akpɔ nu to Eme o. Minya nusi medi be

magblɔa? Woagblɔ be, “Biblia gblɔ be wowɔ esia tsã le Pentekoste,
wowɔ numa le Hame gbãtɔa me, woxɔ dzesi kple nukunuwo, gake
míaƒe—míaƒe hame mefiana Numa o.” Mikpɔea, enye alilikpo dodo,
menye zã alo ŋkeke o. “Gake, hã, míexɔ Yesu Kristo dzi se. Míexɔ Eƒe
Vava evelia dzi se, eye míenya be Ele vava ge.”
62 Biblia gblɔ be, “Manye Kekeli loo viviti o.” Màte ŋu ayɔe be ŋkeke
o, eye màte ŋu ayɔe be zã o. Gake, mide dzesii, “Le fiẽwɔɣi la Kekeli
lado,” le fiẽwɔɣi!
63 Esime ɣedzeƒe tɔwo…Agbalẽ sia nye ɣedzeƒe ƒe Agbalẽ; eyae
Biblia nye. Esi Kekeli la klẽ ɖe Hame gbãtɔa dzi, le Efeso zi gbãtɔ la,
enyo, míeɖo ŋku dzi eye míekpɔ nusi dzɔ le afima; Mawu ƒe Kekeli
na Yesu Kristo, to Gbɔgbɔ Kɔkɔe ƒe kɔkɔɖi gbãtɔa me. Ena Kekeli
xexeame katã, eye wòŋlɔ Biblia. Ele teƒea?
64 Azɔ Edo ŋugbe, na ɣetoɖoƒe xexeame, ɣe dzena le ɣedzeƒe, le
amenuveve ƒe dɔwɔɣi la ƒe gɔmedzedze, ke azɔ ɣe la le to ɖom le
ɣetoɖoƒe, ɖe ɣetoɖoƒetɔwo dzi. Míawoe nye ɣetoɖoƒetɔwo. Eye Wòdo
ŋugbe be nyɔnyɔ̃ aɖe ava eye Kekeli ado le fiẽwɔɣi. Míeɖo afisia.
Kekeli la keklẽm, “eye viviti la mesea Egɔme o.” Nenemae. “Amewo
lɔã dɔwɔwɔ vɔɖ̃iwo tsɔwu dɔwɔwɔ nyuiwo.”
65 Gake esɔ gbe be wòabu ɖe ɣetoɖoƒe afima. Eye Kekeli sue si le
mía si la, mina míalé ɖe Eŋu. Mikpɔ, Ɣe ɖeka ma si dze le afima
ɖe Yudatɔwo dzi la, eyae le to ɖom ɖe Trɔs̃ubɔlawo dzi le afisia.
Agbenɔɣia katã va yi le afisia, to ƒe akpe eve siawo me la, woxɔ esia,
kple ema, kple ɖoɖowɔhawo kple dɔwɔɣiwo, kple esia kple ema. Ke
amewo menya afisi wotsi tre ɖo o.
66 Gake Biblia do ŋugbe, Mawu do ŋugbe, to nyagblɔɖila dzi, bena,
“Le fiẽwɔɣi la Kekeli ado.” Kekeli lado le fiẽwɔɣi. Mexɔe se be míele
afima fifia. Ɣe la le to ɖom. Dzɔdzɔmea katã le ŋeŋem, hele ɣli dom
na ŋkeke ma. Mide dzesii.
67 Azɔ míekpɔ, bena, nusi woxɔ le afima le hamea ƒe agbenɔɣi gbãtɔ
me la, woxɔ nufiafia tramaa ɖe. Nu gbãtɔ la, etrɔ zu “dɔwɔwɔwo ko.”
Egblɔ be, “Èléa fu Nikolaitɔwo ƒe dɔwɔwɔwo.”
68 Mebia ɖokuinye se be nukae nye Nikolaitɔwo? Medii kakaka,
to blemaŋutinya me, zi geɖe geɖe geɖe, to nyaŋukɔgbalẽ nyuitɔ
kekeake siwo mete ŋu kpɔ la me, eye amea ɖeke mete ŋu nyae o,
negbe be enye nufiafia aɖe si gɔme amea ɖe dze, Nik, Nikola, si wobu
be enye apostoloawo dometɔ ɖeka si tra mɔ ɖeƒomevie. Eɖo dzixɔsea
ɖe anyi na eɖokui, alo nane alo bubu, eye tso afimae Nikolaitɔwo dze
egɔme le. Enye dɔwɔwɔwo, gbã. Eye nusi nye “dɔwɔwɔwo” le Efeso
me, le hamea ƒe agbenɔɣi evelia me la trɔ zu “nufiafia.” Eye emegbe
eyi ɖe yometiti ƒe viviti gbenɔɣi la me.



LÃ LA ƑE DZESI 11
69 Azɔ Nikolaitɔwo ƒe nufiafia ma ke si dze egɔme le afisia le hame
gbãtɔa me la, le apostolowo ƒe hatsotso etɔ̃ alo ene gbãtɔawo megbe
la, etrɔ zu dɔwɔwɔ aɖe. Wode asi tame bubu me be, “Enyo, ele be
esia nanye Nua.” Azɔ mi katã mienya alesi wòva mee, eye mi Biblia
xlẽlawo.
70 Azɔ, edze egɔme le A.D. 600 me lɔƒo eye…alo 306 me, nusi woyɔ
be Constantino ƒe dzimetɔtrɔ. Metrɔ dzime kpɔ gbeɖe o. Amea ɖe si
wɔa nu vlo mawo si ame ma wɔ la, metrɔ dzime o. Ele teƒe. Nu ɖeka
si wòwɔ, si ɖi subɔsubɔ nu—nua ɖe kpɔ kura la, enye be etsɔ atitsoga
da ɖe Sophia Kɔkɔe ƒe gbedoxɔ dzi. Ɖe ema menye nane, si ta wòayi
Dziƒo ɖo oa? Esɔ gbe. Egblɔ na Kristotɔwo be, ne yeɖu aʋa ma dzi
la, yeatrɔ zu Kristotɔ. Eye wodo gbe ɖa. Eye wòyi heɖu aʋa la dzi,
alo ɖu dzi le aʋa ma me, eye wòtrɔ va gblɔ bena, “Enyo, mage ɖe
hamea me.” Kpɔɖeŋu nyuia ɖe na hamevi yɔyrɔe egbe. Ele teƒe. Etsɔ
atitsoga da ɖe gbedoxɔ la dzi.
71 Le eƒe ku megbe la…Vi eve le esi, vi etɔ;̃ Konstantino,
Konstantius, kple Konstans-tinople, siwoe dze egɔme wɔ ɣedzeƒe kple
ɣetoɖoƒe Roma, eye womã. Eye le eme afima, emegbe, trɔ va zu
Ottoman Fiaɖuƒe, le ɣeyiɣia ƒe dziyiyi me.
72 Eye emegbe, wo, le apostolowo ƒe hatsotso evelia, alo etɔl̃ia,
hatsotso enelia lɔƒo la; eye tete, hafi nànya la, wode asi nya ʋliʋli
me le wo nɔewo dome. Eye womã, hewɔ ism suea ɖe.
73 Amesiame, mitsɔ hame aɖe…Le afima, esime Wesley ƒe
Metodiste hame ma nɔ eƒe ŋusẽ me la, ekpɔ ŋusẽ le ɣeyiɣi si me John
Wesley nɔ afisia. Luterianwo kpɔe, le eƒe ŋkekea me; eye wo dometɔ
ɖesiaɖe. Gake na gɔmeɖoanyila naku, kasia ko, ekema woatra mɔ.
74 Esi Aƒetɔ la ɖe eɖokui fia zi gbãtɔ le afima; esime wodi be madze
egɔme, awɔ ɖoɖowɔha ɖe Esia dzi, kple bubuawo alea tɔgbe. Meyi
ɖe afisia, eye mekpɔ afisie Dwight Moody, gɔmeɖoanyila gãa la, ƒe
Moody Biblia Sukua le. Eye mesusu be, “Ne ɖe Dwight Moody ate
ŋu akpɔ Biblia Suku sia la; nusi ŋutsu ma nɔ tsitre na, kple nusi wɔm
wole fifia!”
75 Enyo, megblɔ be, “Mikpɔ afii, mikpɔ ɖa, nuka nenye—nuka
nenye be Wesley, Calvin, Knox, Finney, Sankey, alo Finney, wo
dometɔ ɖesiaɖe ko, ate ŋu atsi tre egbe, akpɔ afisi woƒe hamea le
la!” Oo, míatɔwo! Mikpɔea, hatsotso gbãtɔa, ne amea ŋutɔ tsi tre ɖe
afima la, eléa Nyateƒea me ɖe asi.
76 Mikpɔ Dk. Dowie ɖa le Zion Dua me, tsyo, egbe, wokpɔa
Mawume dɔyɔyɔ gãa hekonɛ, evɔ la eya dzie wotu—dua ɖo. Gake
esi Dowie ku vɔ la, ale emegbe nukae va…Blake, John Lake kple wo
katã. Ale, nu gbãtɔ si nànya la, wode abi eŋu azɔ vaseɖe esi Mawu

ƒe Ƒuƒoƒeawo va ge ɖe eme, kple gotanuwɔwɔ gbogboa ɖewo kple
nusianu. Eye ha—hamea gblẽ hede megbe, eye wòle nɔnɔme dziŋɔ̃
aɖe me.
77 Ale mekpɔ esia bena, Biblia gblɔ be, “Dawid subɔ Aƒetɔ le eƒe
dzidzimea me.”
78 Ale megblɔ be, “Aƒetɔ, nyemele ɖoɖowɔha aɖeke dim o. Na be
masubɔ Wò kple nye dzi katã, esime megale agbe le afii.” Ele teƒe.
“Eyomea, Nàkpɔ ame bubu ne medzo vɔ. Nàkpɔ amea ɖe si axɔ eteƒe.”
Evɔ.
79 Gadze agbagba be yeatui ɖe nu bubu dzi o. Màte ŋu ado dzo ɖe
teƒe ɖeka ma o. Ele be Israel nanɔ mɔ zɔzɔ dzi. Ne wotɔ te la, wodea
megbe. Ele be woayi dzi anɔ zɔzɔm zã sia zã; ado dzo yeye zã sia zã;
anɔ ŋgɔ yim ko. Eye eyae nye nusi wòle be míawɔ. Nusi nɔ Luther si
la nyo; ema nye Luther ƒe ŋkekea tɔ. Nusi nɔ Wesley si la nyo; emae
nye Wesley ƒe ŋkekea tɔ. Nusi nɔ kɔkɔenyenyetɔwo si la, enyo; emae
nye woƒe ŋkeke tɔ. Míele agbe le ŋkeke bubu me. Azɔ míele—míele
ŋgɔ yim. Eye ne ŋkekea ɖe agava le míatɔ megbe la, ava nenema ke
tututu. Gake mina míazɔ le Kekeli me esime Kekeli la le afisia.
80 Azɔ, eye mede dzesi esia, bena, le eme afima la nufiafia sia trɔ,
kaba hafi nànya la, ale gbegbe be wòmã ɖe izm gbogboa ɖewo me,
emegbe Romatɔwo trɔ dzime. Azɔ, Roma fiaɖuƒe la, tso ŋkeke siwo
me Roma xɔ Trɔs̃ubɔlawo ƒe xexeame zi gbãtɔ le Helatɔwo si hexɔ
dzi ɖu, le Alexander Gã la ƒe anyidzedze megbe la, ezu dukɔ si kpɔ
dziɖuɖu wu le xexeame; Roma dukɔ, Trɔs̃ubɔlawo ƒe agbenɔɣi la.
Daniel gblɔ nenema, le ŋutega la me. Míava ɖo egbɔ, le—le minuti
ʋeea ɖewo me. Gake eya nye ŋusẽ si ɖua xexeame dzi ɣesiaɣi;
Romatɔwoe.
81 Eye emegbe míekpɔ le afima, azɔ, bena woɖo hame aɖe anyi.
Ame hatsotso aɖe va kpe ta, le ƒe 606 me lɔƒo, eye woyɔ wo ɖokuiwo
be, “fofo gbãtɔwo,” hamea ƒe fofowo. Ame hatsotsowo va kpe ta hede
adaŋu le nusi wòawɔ ŋu, eye woɖo ɖoɖowɔha aɖe anyi.
82 Ke mina magblɔe le afisia, xɔñye Kristotɔ lɔlɔãwo,
Protestantetɔwo kple Katolikotɔwo siaa. Ke azɔ, mesusu be xɔlɔ̃
Katolikotɔwo le asinye nɔ anyi ɖe afisia; nyemele esia gblɔm be
made abi mia ŋu o. Elabena, milala minuti ʋeea ɖewo ko, ke míele
Branham ƒe Agbadɔ hã de ge eme, mikpɔea, minuti ɖeka ko. Ɖeko
wòle be míaɖe gbeƒã Nyanyui la abe alesi Wòle le afisia ene. Meka
afisie o…Yohanes gblɔ be, “Wotsɔ fia la ɖo ati la ƒe ke dzi xoxo,” ati
lãlẽawo le kpo tim to afisiafi si wodi. Ele teƒe. Ele be wòalã atiwo
kple nuwo keŋ.

83 Gake, mikpɔ ɖa, le eme afima wowɔ hame gbãtɔ la ɖoɖowɔhae.
Ke wokpe ta hewɔ hame gbãtɔ la ɖoɖowɔhae, esi woyɔ be xexeame
katã ƒe hame, alo Katoliko hamea le Roma. Eye Katoliko-ha la gblɔ be
yenye “dada hame.” Ke nyateƒe tututue. Enye ɖoɖowɔhawo ƒe dada
hame. Esɔ gbe tututu. Esiae nye zi gbãtɔ, le xexeame ƒe ŋutinya katã
me, si hame aɖe wɔ ɖoɖo kpɔ; ke medzɔ kpɔ o, tso frititi ke.
84 Le Israel ƒe ŋkekewo me la, womenye—womenye ɖoɖowɔha
o. Wonye ameƒome, ke menye ɖoɖowɔha o. Eye wo…Yesu Kristo
mewɔ hame aɖeke ɖoɖowɔhae kpɔ o. Apostolowo dometɔa ɖeke
mewɔ hamea ɖeke ɖoɖowɔhae kpɔ o. Eye ɣeyiɣia ɖeke menɔ anyi
kpɔ, le dzidzime etɔ̃ alo ene megbe, si wowɔ hame aɖe ɖoɖowɔhae
kpɔ o. Medi be miatsɔ blemaŋutinya la vɛ nam eye miatɔ asi…alo
afiam afisie. Eye mexlẽ Josephus kple blemanyaŋlɔla gã siwo katã le
xexeame na mí egbe, si menya, elabena ele be makpɔ kakaɖedzi le
eŋu. Mewɔ nyameʋuʋu sia le ame akpe nanewo ŋku me; ele be ŋutete
nanɔ ŋuwò be nàɖo kpe nusi gblɔm nèle la dzi. Ele teƒe. Ɖoɖowɔha
aɖeke menɔ anyi kpɔ o. Eye ɖeke…
85 Eye menye Petro Kɔkɔe ɖo Katoliko hamea kura o. Medi
blemaŋutinya ɖeka pɛ, alo Ŋɔŋlɔ kpukpui sue ɖeka pɛ. Petro Kɔkɔe
nye ŋutsu srɔt̃ɔ. Miegblɔ be enye papa. Màte ŋu anye papa o. Petro
nye ŋutsu srɔt̃ɔ. Biblia gblɔ be, “Lɔx̃oa nɔ a—asrãdɔ lém, eye Yesu da
gbe le eŋu.” Eye le nusi menya nu la, Petro Kɔkɔe meyi Roma kpɔ
o. Eye blemaŋutinya ɖeke hã meli si fia be eyi Roma kpɔ o. Ke enye
vodada.
86 Gake wowɔ ɖoɖo heɖo hamea ɖe si woyɔna be xexeame katã ƒe
hame. Afima la wokpa xexeame katã ƒe gbedodoɖa. Nusɔsɔ blibo nɔ
wo dome; ele be amesiame nanɔ du, eye amesiame nagblɔ nya ɖeka.
Woxlẽna gbedodoɖa ɖeka.
87 Eye wowɔ Ŋɔŋlɔkpukpui gbogboa ɖewo, si wo ɖe tso Biblia me,
geɖe le wo dome, eye wokpa mamlɛwo. Womeƒo nu tso ŋutiklɔdzo
ŋu zi ɖeka hã kpɔ le Biblia ƒe Agbalẽ kɔkɔewo katã me o; naneke
meli nye “medo gbe na wò Maria,” o. Enye akpasagatɔ ɣesiaɣi, esi
tsia tre ɖe eŋu, le afisiafi le Ŋɔŋlɔa me. Menɔ anyi kpɔ, ɣeaɖekeɣi o.
Eye ne miekpɔ teƒea ɖe la, gomekpɔkpɔ su mia si be miava etsɔ fiẽ be
miaɖɔm ɖo. Mele afiaɖeke, kura o; mikplɔ miaƒe nunɔla alo kplɔla
vɛ. Teƒea ɖeke meli, le Ŋɔŋlɔa me, si woƒo nu le eŋu kpɔ o.
88 Agbalẽ sue ɖeka hɔ,̃ si nye Maccabee, si wotsɔ kpe ɖe Eŋu la,
womegbɔ ɖe me o; nusiwo wotsɔ de Esia me, alo woɖe le Esia me.
Biblia sia Ɖeka hɔ̃ koe. E…Eyae gɔmeɖoanyila gbãtɔwo nya, alo
blemanyaŋlɔlawo ɖesiaɖe, alo le Yuda Haxoxoa ƒe ɣeyiɣi ɖesiaɖe,
eye womedze si naneke o negbe Biblia sia si le mía si egbe la ko.

89 Azɔ, ekema, le ema mea, miɖo to nyuie azɔ. Azɔ miesusu be
Katolikotɔwo le gbagbam a? Milala vie ko, mikpɔea.
90 Azɔ, emegbe wowɔ ɖoɖo ɖe Katoliko hamea me, eye wodze
yometiti gɔme, bena amewo na…Ele be miawɔ amesiame, le afisiafi,
hamea kple dukɔa siaa, nawɔ ɖekae, eye wohee tso Roma trɔd̃ua me
va ɖo Roma papadua me. Le gbɔgblɔ bubu me, tso trɔ̃ kɔsubɔsubɔ
aɖe me la, woxɔ Kristosubɔsubɔ le woa ŋutɔ ƒe nɔnɔme nu. Mikpɔea?
Womete ŋu se egɔme nusita ame natsi tre ado gbe ɖa eye manye
na naneke o. Wonye trɔs̃ubɔlawo, eyata ɖeko woɖe Venus ɖa hetsɔ
Maria ɖo eteƒe; woɖe Yupiter ɖa, hetsɔ Petro ɖo eteƒe; kpetata aɖe
ƒomevi be woasubɔe. Azɔ, eye wosubɔna le eŋku me. Eye wokpa
xexeame katã ƒe gbedodoɖa aɖe, hegblɔe le Latingbe me ale be esia
mada ƒu akpɔ o, kple bubuawo, be woagblɔe nenema ɣesiaɣi.
91 Eye màte ŋu ahe nya alo aʋli nya kple Katoliko fada aɖe, alo kple
Katolikotɔ ko, atu ɖe Biblia dzi o.
92 Ɖeka nɔ, ɖekakpui fada aɖe le afisia, nɔ anyi ɖe nye aƒe me eteƒe
medidi o. Egblɔ be, “Mi Protestantetɔwo, mixlẽa Biblia eye míatsi aƒe
me. Mí Katolikotɔwo míedea sɔleme hesubɔna.”

Megblɔ be, “Ke nuka? Yee ma. Azɔ ɖo nya ma ŋu nam.”
Egblɔ be, “Mawu le Eƒe hamea me.”

93 Megblɔ be, “Eyama…Ŋɔŋlɔ kuia ɖeke megblɔ nenema o.” Megblɔ
be, “Mawu le Eƒe Nya me. Egblɔ be, ‘Amesiame ƒe nya nanye alakpa,
eye Tɔnye nanye nyateƒe.’”
94 Egblɔ be, “Ɖe mèbu be ameha blibo, si de adaŋu ɖedu la, akpɔ
ŋusẽ geɖe wu ame ɖeka ko oa?”
95 Megblɔ be, “O. Ne ame ɖeka ma le Mawu ƒe lɔlɔñu me la, Nyateƒe
la le esi.” Woɖoa kpe edzi nenema ɣesiaɣi.
96 Sigbe le Yosafat kple Mixa ƒe nya me ene, nusɔsrɔ̃ si míewɔ nyitsɔ
laa, nyitsɔ Kwasiɖagbe, esime Mixa yi ɖe afima. Eye mawunyagblɔla
alafa ene sɔŋ tsi tre, nɔ gbɔgblɔm be, “Ho yi! Aƒetɔ la li kpli wò. Ho
yi! Aƒetɔ la li kpli wò.”

Yosafat gblɔ be, “Ɖeke megale afisia oa?”
Egblɔ be, “Mixa li, gake meléa fui.”
Egblɔ be, “Na míase nusi wòagblɔ.”
Egblɔ be, “Miheyi, gake mekpɔ Israel wòkaka abe alẽwo ene.”
Egblɔ be, “Nyemegblɔe na wòa?” Mikpɔea?

97 Ekema ameka tɔe dzɔ, le afima? Esime nyagblɔɖila alafa ene siwo
xɔ hehe wova tsi tre ɖe amea ŋkume, gake hã mimlila kɔkɔe sue xoxoe
aɖe si tsi tre ɖe afima sie nyateƒe la le. Ele teƒe. Nyateƒee. Eya sie

wònɔ. Nyateƒe la le esi. Woƒo nugbɔ nɛ heƒoe, ɖe edzi, gake nyateƒe
la le esi.
98 Eyata meka ame nenie gblɔ esia, alo nenie gblɔ ema o la, nusi
le vevie enye ALE AƑETƆ GBLƆ ESI. Nyateƒee. Ele be wò ɖeka nànɔ
tsitre, zi geɖe, ne ètɔ te ɖe Mawu ƒe Nya dzi, gake ka ɖe dzi be yetɔ
te ɖe nusi Aƒetɔ gblɔ la dzi.
99 Azɔ, wowɔ hame sia ɖoɖowɔhae, habɔbɔ gã sia, Katoliko hame la,
si xɔ ŋgɔgbe le subɔsubɔhawo katã dome, egbe, le Kristotɔwo dome,
enye Katoliko-ha la. Gake wogblɔna be, “Mehiã be nà…Mehiã na mí
be…”
100 Miagblɔ be, “Afika miekpɔe le be ‘womaɖu lã o’? Afika miekpɔe
le be ‘nunɔla maɖe srɔ̃ o’? Afika miekpɔ esia le?”
101 Egblɔ be, “Míefiana Biblia o.” Ebena, “Hame la enye gbe la. Meka
nusi Biblia gblɔ o; nusi hame la gblɔ ye.”
102 Gake Mawu gblɔ be, “Amesiame ƒe nya nanye aʋatso, eye Tɔnye
nanye nyateƒe.” Azɔ ele be nàwɔ wò tiatia.
103 Azɔ, Nikolaitɔwo va zu nufiafia, eye emegbe eva zu yometiti.
Azɔ, eyae nye si va do ɖe afisia le nuwuwu ŋkekewo me. Emegbe
tsidzɔƒe aɖe va, to viviti gbenɔɣiawo kple yometiti me; emegbe
dometsotsoa ɖe va, le nudzadzraɖo gbãtɔ ŋɔli, esi nye Martin Luther.
Martin Luther tso ɖe Katoliko hamea ŋu, eyatae wòzɔ yi afima hetsɔ
kɔmunion ma…

Ke wogblɔ be, “Esiae nye Kristo ƒe ŋutilã.”
104 Egblɔ be, “Menye Kristo ƒe ŋutilã ye o. Ke boŋ akpɔnɔvi falɛ ye.
Ema katã ko wònye.”
105 Woxɔe se be enye eukaristi kɔkɔe, wònye, “Eukaristi kɔkɔe gɔmee
nye ‘Gbɔgbɔ Kɔkɔe.’ Eye ne èɖu esia la, èxɔ Gbɔgbɔ Kɔkɔe ɖe wò
ŋutilã me.” Ke esia nye vodada.

Gbɔgbɔ Kɔkɔe enye Gbɔgbɔa ƒe nyɔnyrɔ.̃
106 Menye, “Esime Pentekoste Ŋkeke la ɖo la, nunɔla aɖe va tsɔ
eukaristi kɔkɔe na wo, hetsɔ akpɔnɔvi falɛ ɖo woƒe aɖe dzi o.” Alo
menye be, “Mawunyagblɔla aɖe zɔ va hlẽ tsi ɖe wo dzi, hena asi wo
o,” esi alo ekemɛ o. Gbeɖe, amegã.
107 “Gake gbea ɖe ɖi tso dziƒo abe yaƒoƒo sesẽ ene, si yɔ aƒe si me
wonɔ la fũ.” Ema nye Ŋɔŋlɔa. Eyae nye nusi le teƒe. Eyae nye nusi dzɔ
le Hame ma me, eye eyae gadzɔ esime Kekeli la le keklẽm le ŋkeke
sia me. Afimae nye afisi Kekeli la do le le afima; eye afisiae nye afisi
Kekeli la do le le afisia.
108 Azɔ ne nyabiase ɖo, Ŋɔŋlɔawo siwo dzi metɔ asii la, ƒe ɖe ŋu
la, minya dae ɖe…Mana mi teƒe si wòle, mikpɔea, le Ŋɔŋlɔa me. Esɔ

gbe. Ele eme be, le ɣeyiɣi ʋeea ɖe ko me abe esia ene la…Enuenu, ne
míeku Eme la, míewɔa kwasiɖawo kple ɣletiwo. Atsɔ Ŋɔŋlɔ ɖesiaɖe
ko, ato eme va yi, ana ameawo natsɔ woƒe Biblia. Gake, ne nyabiase
le Eŋu la, mina manyae ko. Esɔ gbe.
109 Eye, Martin Luther. Eye, le Martin Luther megbe la, John Wesley
va.
110 Martin Luther do go kple katekism, kpakple nu gbogboa ɖewo.
Edo go kpakple nyɔnyrɔ,̃ edo go ganɔ etɔ-̃ɖeka, trinita ƒe nyɔnyrɔ̃
wɔm nusi womefia kpɔ gbeɖe le Biblia me o, womefiae kpɔ le Biblia
me o. Amea ɖeke meli si wonyrɔ̃ kpɔ kple mawu-etɔ̃ ƒe nyɔnyrɔ,̃ le
Biblia me o. Nenye nenema la, miva fiam afisi wòle. Meli o.
111 Mɔnu ɖeka si wodɔ wo be woanyrɔ̃ ame, enye, “Miheyi miafia
nu dukɔwo katã,” Egblɔ le afima be, “eye minyrɔ̃ wo le Ŋkɔa me,”
menye le ŋkɔ, “le Ŋkɔ; Fofo, Vi, Gbɔgbɔ la me o.” Eye nusrɔl̃awo trɔ
yi enumake ɖanyrɔ̃ amesiame le “Yesu Kristo” ƒe Ŋkɔ me, eye, wòna
dɔdɔ be ne amea ɖe li si wonyrɔ̃ le mɔ bubu dzi la, ele be wòava
woaganyrɔẽ ake hafi woate ŋu axɔ Gbɔgbɔ Kɔkɔe. Eye afii Katoliko
hame la do va…
112 Miŋlɔ teƒe ɖeka le Biblia me afisi wonyrɔ̃ amea ɖe le kpɔ le “Fofo,
Vi, Gbɔgbɔ Kɔkɔe ƒe ŋkɔ me.” Edzi le ƒuƒlu blibo, alo oa? Memleɖagbe
zãme enye biabia ƒe zã, matsɔ esia, míatsɔ esia aɖe eme. Enyo. Esɔ
gbe. Medi amea ɖe si ate ŋu atsɔ teƒe ɖeka pɛ afiam afisi wonyrɔ̃
amea ɖe le kpɔ le ŋkɔ si nye “Fofo, Vi, Gbɔgbɔ Kɔkɔe me,” mazɔ adzo
le nyagblɔti dzi agblɔ be menye alakpatɔ. Eye amesiame si wonyrɔ̃
le mɔ bubu dzi la, ele be wòava be woaganyrɔẽ ake le “Yesu Kristo”
ƒe Ŋkɔ me, be woaxɔ Gbɔgbɔ Kɔkɔe. Esɔ gbe tututu. Eyae nye nusi
Biblia gblɔ.
113 Azɔ, mikpɔea, míexɔ nufiafia aɖe ɖe Nyateƒea teƒe. Azɔ mikpɔ
Ŋɔŋlɔa me. Migagblɔ, bena, “Enyo, Nɔviŋutsu Branham gblɔ nenema
o.” Mikpɔ Ŋɔŋlɔa me azɔ. Mitsɔ miaƒe nyadigbalẽ ne miadii. Eye
ekema kasia…
114 Miade dzesi be, hamea ƒe agbenɔɣiawo dometɔ ɖesiaɖe la Eƒe
Ŋkɔ nɔ esi, keke to hame ƒe viviti gbenɔɣi sia me.
115 Ke, mikpɔ, ema ƒe kpɔɖeŋu le—le Yudaha xoxoa me gbaɖegbe.
Ɣeyiɣi si me viviti gbenɔɣi vloetɔ nɔ edzi yim, na Yudatɔwo la, enye
esime Axab, le dzidzedzekpɔkpɔ gã ma si va le—le fia gã si do ŋgɔ nɛ
la megbe; eye doŋgɔ na ema la, Israel katã nɔ nɔnɔme nyuia ɖe me.
Eye Axab va abe xɔsetɔ liƒodzisẽla ene, nɔnɔme yɔyrɔe aɖe, eye wòyi
ɖe afima ɖaɖe fiavi nyɔnu sue sia, Izebel, si nye trɔs̃ubɔla, hekplɔe
vɛ, eye wòhe trɔs̃ubɔsubɔ va Israel. Ɖe mieɖo ŋku ema dzi oa? Enye
Kpɔɖeŋu nyui ŋutɔ.

116 Esime Protestantesubɔsubɔ le alɔ kple Romasubɔsubɔ la, wogahe
trɔs̃ubɔsubɔ va Kristosubɔsubɔ me ake, le viviti gbenɔɣi la me;
pɛpɛpɛ—nenema pɛpɛpɛ, le anyigbatata nu.
117 Azɔ milé ŋku ɖe eŋu ne eva ɖo akpa sia. Le afii la nuka miekpɔ?
Teƒenɔnu aɖe na Gbɔgbɔ Kɔkɔe; akpɔnɔvi falɛ. Teƒenɔnu aɖe na
nyɔnyrɔ̃ le tsi me le Yesu Kristo Ŋkɔa dzi; Fofo, Vi, Gbɔgbɔ Kɔkɔe.
Wowɔ teƒenɔnu na nusianu. Mate ŋu atsɔ Ŋɔŋlɔa aɖo kpe edzi;
teƒenɔnu ɖe teƒenɔnu megbe.
118 Ke Martin Luther lɔ̃ ɖe edzi. John Wesley va kple numa ke tututu,
helɔ̃ ɖe edzi. Amea ɖeke menɔ anyi kpɔ, le Biblia me, si dzi wowu tsi
ɖo o. Numa tɔgbea ɖeke menɔ anyi kpɔ o. Numa tɔgbea ɖeke meli
le Biblia me o, dɔdɔ alo sededea ɖeke meli nɛ kura o, gake mieɖe
mɔ le eŋu. Ele teƒe. Miaɖe mɔ le eŋu. Wova hetsɔ dzetsiwugoe sue
sia hewui ɖe mia dzi. Nukaŋutie? Katoliko hameae dze egɔme, ke
miebɔbɔ ɖe te. Esɔ gbe.
119 Amea ɖe gblɔ, nyitsɔ aɖe, bena, “Menye wòe nye…Wò ya, ɖeko
ènye amesi menye Katolikotɔ o. Ènye…”
120 Megblɔ be, “O, nɔviŋutsu. Protestantetɔ menye. Metsi tre ɖe nua
ŋu.” Ele teƒe. Abe Nyanyui ƒe osɔfo ene, si li kple Mawu-viwo abe nye
amewo ene le afisia, yina ɖe Dziƒo, eye wòle be magblɔ mawunya na
wo henɔ anyi ɖe wo ŋkume abe nufiala ene kpakple dzesiwo kple
nukunuwo la, manye ayemenuwɔla ne nyemenɔ tsitre na nusie nye
nyateƒe o. Megblɔ be, “Ɛ,̃ amegã. Manɔ tsitre, ne esia awum hã. Manɔ
tsitre. Ma—mafia nusi nye Biblia ko.”
121 Eye melɔ̃ faa be, maɖo dze le Eŋu, ga sia game kple amesiame,
mikpɔea; nete ŋu nye papa le Roma, alo arkbishɔf, alo eka ke si
wònye. Mikpɔea? Ɛ,̃ amegã. Ele teƒe. Ne meda vo la, miva tsɔe fiam.
Azɔ, nyemeda vo o, elabena mele asi tɔm Ŋɔŋlɔa dzi. Mie…nyematsɔ
miaƒe nusrɔg̃balẽ o. Esiae nye nusrɔg̃balẽa, le afisia tututu.
122 Azɔ, ale, miede dzesii, wode asi vava me kple gotanuwɔwɔ siawo
katã.

Azɔ, le ŋkeke mamleawo me la, yometiti aɖe li gbɔna.
123 Azɔ míele, Nyaɖeɖefia ta 13 lia me lɔƒo azɔ, atsɔ dze egɔme. Azɔ
ne miade dzesi la, le ta la ƒe gɔme afisia la, egblɔ be, “Mekpɔ, eye kpɔ
ɖa, Alẽvi la le tsitre ɖe Sinai to dzi…” O, taflatse, menye kpukpui lae
ma o, menye ta lae ma o, 14 liae. ta 13 lia:

…Eye metsi tre ɖe ƒutake la dzi, eye mekpɔ lãa ɖe le dodom
tso atsiaƒu me, eye dzo ewo kple ta adre li nɛ, eye fiakuku ewo
le eƒe dzoawo dzi, eye busuŋkɔwo le—le eƒe tawo ŋu.

124 Nukae nye busu? Enye “be woaɖu fewu, akoe, aƒo nu le eŋu.”
Azɔ milé ŋku ɖe eŋu, eto “ta adre, kple dzo ewo.” Ke milé ŋku ɖe
eŋu esime “wòdo tso atsiaƒu me.” Azɔ Nyaɖeɖefia 17, mi amesiwo
le eŋlɔm ɖi la, 17:15, gblɔ bena—bena tsiawo le tsitre na “amehawo
kple dukɔwo ƒe agbɔsɔsɔ.” Ekema lã sia ɖɔli “ŋusẽ, ŋusẽ mavɔm̃awu.”
“Lã wɔadã si do go tso dukɔwo dome, eye wòtsi tre ɖe atsiaƒu ƒe ke
la dzi. Eye lã si mekpɔ la…”

Eye lã si mekpɔ la le abe…lãkle ene,…eƒe afɔwo le abe sisiblisi
ƒe afɔwo ene,…eƒe nu…abe dzata ƒe nu ene: eye ʋɔ driba la tsɔ
eƒe ŋutete, kple…fiazikpui, kpakple eƒe ŋusẽ gã nɛ.

125 “Ʋɔdriba la!” Nu evee li si ŋu míalé ŋku ɖo azɔ. Milé ŋku ɖe lã
sia ŋu. dzesidonu vovovo ene le eme.
126 Eye ne miatsɔ Daniel 7 la, mi amesiwo le eŋlɔm daɖi, Daniel 7.
Daniel kpɔ ŋutega ma ke, ƒe alafa enyi doŋgɔ na esia, ekpɔ ŋutega la.
Ekpɔ lã mawo, womã vovovo, ɖeka tso nɔvia gbɔ, le Trɔs̃ubɔlawo ƒe
dziɖuɖu la ƒe gɔmedzedze.
127 Ke woawoe nye si, Yohanes le ekpɔm, le Trɔs̃ubɔlawo ƒe dziɖuɖu
la ƒe nuwuwu, lã ene mawo katã le ɖeka me. Gbɔgbɔvɔ̃ xoxoe ɖeka
mawo, gbɔgbɔvɔ̃ siwo nɔ Romatɔwo ƒe fiaɖuƒe ɖesiaɖe me, keke va
yi, eye Helatɔwo hã, kple bubuawo, ʋuu to Trɔs̃ubɔlawo ƒe dɔwɔɣia
me, woɖiɖi tẽ va afisia eye wo katã va do go le lã ɖeka me. Míele ekpɔ
ge, enumake, eye míakpɔ amesi wònye. Ele teƒe. Emawo katã, lãkle,
dzata, esiawo katã, ʋɔdriba la. Ame nenie nya nusie nye ʋɔdriba la?
Ʋɔdriba la le tsitre na “Roma.” Ɛ̃ ɖe.
128 Mina—mina míaxlẽe. Ema, ema nye biabia aɖe ƒomevi le miaƒe
susu me. Mitsɔ Nyaɖeɖefia ta 12 lia nam, ɣeyiɣi via ɖe ko le afisia.
Mina míakpɔ afisia, Nyaɖeɖefia 12. Azɔ mikpɔ ɖa.

Eye wokpɔ dzesi gãa ɖe le dziƒo; nyɔnua ɖe…
129 Nuka nyɔnu ɖɔli? “Hame la.” Esia nye—esia nye ŋugbetɔ la le
afisia. Esiae nye hame la, hame vavãtɔ la.

…nyɔnua ɖe do ɣe, eye ɣleti le eƒe afɔ te,…
130 Mikpɔ, ɣleti le ete…“Ɣe le eƒe ta me, ɣleti le eƒe afɔwo te.” Ɣe
enye “amenuveve ƒe dɔwɔɣi la.” Eye ɣleti enye “se la ƒe dɔwɔɣi la.”
Nyɔnu lae nye “Yudaha xoxoa,” ke etsi tre ɖe se la dzi. Se la nu le
yiyim, elabena se la nye nu nyui siwo le vava ge la ƒe vɔvɔli. Ele
teƒea? Ɣleti nye vɔvɔl̃i ko, na ɣe si klẽna ɖe ɣleti dzi (ele teƒea?), esi
wɔe ɣleti la. Ke se la le eƒe afɔwo te; enɔ agbe le ŋkeke ma me vɔ. Ke
mide dzesi alesi wòdo awu le afisia azɔ.

…eye le eƒe afɔwo te, eye ɣleti wuieve ƒe fiakuku le eta:
(Apostolo wuieveawo ƒe Nufiafia ɖɔ fiakuku na hamea,
mikpɔea.)
Eye fu le eƒo eye wòle ɣli dom, le fuɖuame ŋuti,…eye vidzidzi

nye dɔ nɛ. (Emae nye Yudaha xoxoa. Mile ŋku ɖe eŋu.)
Eye—eye wokpɔ dzesi bubua ɖe le dziƒo; eye kpɔ ɖa ʋɔdriba

dzĩ gãa ɖe, si ta adre li na,…(mikpɔea, milé adre ma ɖe ta
me azɔ, “ta adre,” ɣesiaɣi la)…ta adre…dzo ewo li nɛ, eye
fiakuku adre le eƒe tawo.

Azɔ, eye eƒe asike he dziƒoɣletiviwo ƒe akpa etɔl̃ia, eye wòtsɔ
wo ƒu gbe ɖe anyigba: eye ʋɔ driba la tsi tre ɖe nyɔnu si le vi dzi
ge la ƒe ŋku me, bena ne edzi via ko la ne yeatsɔe ami. (Mikpɔ
ɖa!)
Eye wòdzi ŋutsuvi, si latsɔ gatikplɔ akplɔ dukɔwo katã: eye

wotsɔ via yi Mawu, kple eƒe fiazikpui la gbɔ.
131 Yudaha xoxoa le tsitre ɖe afima; ɣe nɔ keklẽm; si nye apostolo
wuieveawo ƒe Nufiafia. Esɔ gbe. Kpakple ɣleti le eƒe afɔ te la, se la,
nusiwo le vava ge la ƒe vɔvɔli; nyanyuie ƒe Kekeli la le keklẽm azɔ,
se la bu ɖa esime Ɣe la do.
132 “Ele ku lém be wòadzi vi eye wòdzi Vi Ŋutsu,” si nye Kristo Yesu,
“eye Wokɔe yi Mawu gbɔ. Gake kasia…” Eyae nye si. “Kasia ʋɔdriba,
si nye abosam, kpɔ be nyɔnua le vi dzi ge la, etsi tre ɖe egbɔ tututu
be yeavuvu Eƒe Vi la tete Wòdzii ko.”
133 Eye esi wodzi Yesu la, Roma Fiaɖuƒe la de se, be woawu ɖeviwo
katã tso ƒe eve, va gɔme, be yeate ŋu awu Kristo Yesu. Eye Mawu he
alẽfu tsyɔ eƒe ŋku dzi, Hena wotsɔe yi ɖe Egipte ɖaɣla Eyama, abe
alesi Wòwɔ na Mose ene nenema tututu.
134 Ʋɔdriba dzĩ ma, abosam. Afika eƒe zikpui la le? Le…Menye le
Russia o; le Roma! Eye wogblɔ be, “Abosam tsɔ eƒe zikpui kple eƒe
ŋusẽ la nɛ, ʋɔdriba dzĩ la,” menye Russia o.
135 Mesena osɔfo gãwo gblɔna be, “Russia tɔwo nye antikristo.”
136 Nukaŋutie, Russia meɖo naneke awɔ kple antikristo o. Emae nye
kɔmunizm. Protestante-ha kple Katoliko-ha ƒe alakpatɔnyenyee dzi
kɔmunism. Susu si ta Russia nyã wo le afima, enye be ga la katã nɔ
wo si. Eye wonɔ gbe ƒomeviwo katã dom ɖa na ame kɔkɔe mawo,
ale wotu xɔ gãwo, eye woxɔ dukɔ la ƒe kesinɔnuwo katã, heƒo te wo
nenema. Eye amewo kpɔ be woƒe agbe meto vovo o, eye wometo
vovo tso ame mamlɛawo gbɔ le xexeame o, eye wotu esia ƒu gbe
heɖo kɔmunism anyi.

137 Azɔ ne miaganam zã ɖeka, ne Mawu wɔe la, Maɖo kpe edzi na
mi be kɔmunism le dɔ wɔm ɖe teƒe le Mawu Ŋusẽkatãtɔ ƒe asiwo me,
be woatsrɔ̃ Roma ƒe-…Ke, miɖo ŋku dzi, mele esia gblɔm abe Mawu
ƒe nyagblɔɖila ene, Russia fiaɖuƒe la ava da tuwowó aɖe ƒomevi ɖe
Vatican Du la dzi eye wòatsrɔẽ le gaƒoƒo ɖeka me. ALE AƑETƆ GBLƆ
ESI. Eye Biblia gblɔ bena Mawu tsɔ ŋutsu dzi-vɔɖ̃itɔwo helé wo ɖe
Eƒe asi me, eye wonye dɔwɔnuwo le Eƒe asiwo me, “be woawu Eƒe
lɔlɔñu nu,” eye wòagbugbɔ nusi tututu wòle be wòava edzi la vɛ nɛ.
Nenema pɛpɛpɛe. Emae nye Nya la.
138 Nɔviŋutsu, ɖeko mienya alesi gbegbe nusiawo dze aye o! Miɖo
ŋku dzi, Yesu Kristo gblɔ be antikristo aɖii ale gbegbe be aflu
ametiatiawo gɔ̃ hã. Egblɔ be, “Azɔ migana ame aɖeke nable mi o.”
Egblɔ be, “Miganɔ abe trɔs̃ubɔlawo, siwo nɔ gbedodoɖawo gblɔm
ganɔ egblɔm o, ‘Medo gbe na wò Maria, woayra wò, eyɔ fũ kple
amenuveve, eye woayra…’” Egblɔ be, “Miganɔ abe trɔs̃ubɔlawo ene,
agbugbɔnɔ nya dzodzro gblɔm o.” Egblɔ be, “Eye migayɔ amea ɖeke
be ‘fofo,’ le anyigba sia dzi, hã o, alo…Fofo ɖekae le mia si, eye eyae
le Dziƒo.”
139 Gake mietrɔna, aŋe aɖaba aƒu ema dzi, miewɔnɛ alekeke hã,
elabena amesiame wɔnɛ. Abosam tsɔna nusi xɔŋkɔ kokoko. Enɔna
nenema kokoko, tso gɔmedzedzea me ke, “subɔsubɔ ƒe nɔnɔme aɖe.”
Numa kee nɔ Kain si. Eƒe gbɔgbɔ esi le zɔ ɖem le afisia tututu, to
antikristo dzi; eye Habel hã esi va, amesi wowu. Ele teƒe. Mide dzesii,
eye azɔ mikpɔ ɖa.
140 Lã siawo katã, tsã ma la, wo katã va wu nu ɖe lã ɖeka me le
afisia, si woyɔ be “ʋɔdriba dzĩ,” abosam.

Azɔ mina míadze egɔme le kpukpui 15 lia dzi le ta 13 lia me.
141 Mikpɔea azɔ bena Roma ma nye—nye “Satana ƒe zikpui.” Lã si
ta adre kple dzo ewo li na la tsi tre ɖe Ɖevi la gbɔ, Kristo Ɖevi la, be
yeavuvu Eyama kasia wonya Dzii ko. Amekae wɔ numa? Herodes,
Roma; eyae wònyena ɖaa. Míage ɖe Daniel me, enumake, ne ɣeyiɣi
sɔgbɔ le mía si, eye Aƒetɔ akpe ɖe mía ŋu la, eye míakpɔe.
142 Abe afisiafi le Ŋɔŋlɔawo me ene, tso Trɔs̃ubɔlawo ƒe gɔmedzedze,
keke trɔ yi Mose I me ke, Mate ŋu aɖo kpe dzi be Babilon dze egɔme
le Mose I me hewu enu ɖe Nyaɖeɖefia me. Edze egɔme gbaɖegbe
ma kpakple Nimrod, Ham ƒe vi, to trɔs̃ubɔsubɔ me, be woahe trɔw̃o
de eme, eye woasubɔ legbawo. Eye wòɖiɖi ʋuu va yi, eye, edze aye
gbegbe le ŋkeke mamleawo me be wòtsɔ Kristosubɔsubɔ ƒe ŋkɔ, evɔ,
ekpɔtɔ nye, trɔs̃ubɔsubɔ!
143 Ɖe Paulo Kɔkɔe gã la, megblɔ le Tesalonikatɔwo Evelia me, bena?
Mina míaxlẽe ko, hafi míagayi ŋgɔ. Tesalonikatɔwo II lia, ta evelia,

eye míakpɔ nusi Paulo gblɔ le afisia. Ekpɔe gɔ̃ hã le Gbɔgbɔ me, hafi
wòva ɖo ŋkeke si me míele agbe le la dzi ŋutɔ hã.
144 Enyo, míatɔwo, ŋkeke kae si me míele agbe le, viviti si me
míele agbe le la, eye ŋutsuwo kple nyɔnuwo le ha bɔm le afisia le
trɔs̃ubɔsubɔ ƒe viviti me ke womenyae gɔ̃ hã o. Ewɔ—ewɔ nublanui
loo! Ale gbegbe ŋkeke sia…
145 Paulo gblɔ be, “Ŋkeke ma mele vava ge o, negbe ɖe megbedede
va gbã, eye woɖe nuvɔm̃e la ɖe go.” Azɔ milé ŋku ɖe eŋu, eɖe gbeƒãe
be Ame wònye. Ele teƒea? Paulo gblɔ be, “Enye nuvɔm̃e, amesi tsia
tre ɖe nusianu si woyɔna be Mawu la ŋu, ale amesi wosubɔna abe
Mawu ene.” Ame aɖe, si wosubɔna abe Mawu ene; ame aɖe si woada
ɖe afisia abe subɔsubɔ ƒe nɔnɔme ene. Eye wògblɔ be, “Ŋkeke ma
mate ŋu ava o negbe ɖe megbedede va gbã.” Nuka wònye? Hamea
ƒe nɔnɔme yɔyrɔe la. Esɔ gbe.
146 Miɖo to. Mina maxlẽe na mi, ne mielɔ,̃ Tesalonikatɔwo II lia. Esɔ
gbe. Ne mete ŋu kpɔ teƒea tututu azɔ, be madze egɔme la, mele be
míaxlẽ nu sɔgbɔ o. “Migana amea ɖeke nable mi o,” kpukpui 3 lia,
Tesalonikatɔwo II lia, ta 2 lia.

Migana amea ɖeke nable mi le mɔa ɖeke dzi o: elabena ŋkeke
ma mava o, negbe ɖeko megbedede lava gbã, (Laodikea Hamea
ƒe Agbenɔɣi la azɔ)…eye ame ma, (a-m-e, bubunu ɖeka)…
woaɖe nuvɔm̃e, si nye gbegblẽvi la ɖe go; (le eteƒe, le Mawu Vi
la teƒe), gbegblẽvi la;
Amesi tsia tre (eya ŋutɔ) eyewòdoa eɖokui ɖe dzi ɖe nusianu

si woyɔna be Mawu, nusi wòsubɔna abe Mawu ene; nenem
bena wòbɔbɔ nɔ anyi ɖe Mawu ƒe la me, hele eɖokui fiam be
yenye Mawu. (Hexɔ emeʋuʋuwo na ɖokui!)

147 Mègagblɔe nam o, xɔñye Katolikotɔ! Aleke wònye be, miegblɔ
be “yewomexɔ naneke dzi se wu srɔɖ̃eɖe ɖeka ko o; Katoliko hamea
lé ɖe srɔɖ̃eɖe ɖeka ŋu.” Ne ga mele asiwò o la, esɔ gbe. Gake mina
magblɔe na mi, le nye ŋutɔ tɔnyewo gbɔ le afii tututu la; sɔhɛ nyɔnu
aɖe nɔ anyi ɖe afisia tututu, vidada aɖe nɔ anyi ɖe afisia, eye vifofo
la, hã; eye nyɔnu bubu hã le afisia kple ŋutsuvi sue sia. Nyɔnuvi la ɖe
Protestante ŋutsuvi aɖe; wo dome mã eye wodzo. Ale emegbe, hafi
nànya la, nyɔnuvi la di be yeaɖe Katoliko ŋutsuvi aɖe; eye ele nɛ
be wòayi aɖaxe ga gbogboa ɖe, hafi atrɔ gbɔ, ke, “Meɖe Protestante
ŋutsuvi sia, le ɖoƒe gbãtɔ o.” Howard esi le afii, nye ŋutɔ nye ƒometɔ…
148 Enyo, le afisia tututu la…nyemayɔ eŋkɔ o. Nyɔnuvi aɖe le—le
esi, eye nyɔnuvi la xɔ abe ƒe blaeve vɔ adẽ ene. Srɔãŋutsu la, edzo
le egbɔ le Milltown, heyi ɖaɖe ŋutsu Katolikotɔ aɖe. Ke azɔ wogblɔ
be, “Ele be wòadzo le hamea me.” Eyata woxe ga sɔgbɔ, be wogatrɔe

“atrɔe wògazu ɖetugbui leaƒe ake,” eye wogbugbɔ ɖee na ŋutsu sia.
Bometsitsi! Atrɔe zu ɖetugbui leaƒe akea? Eɖe srɔ,̃ le Mawu ŋku me,
eye ele agbe nɔm le ahasiwɔwɔ me. Ele teƒe tututu. Ema nye ALE
AƑETƆ GBLƆ ESI, esia hã. Nyateƒee.
149 Ŋukpe ka gbegbe! “Axe ga home sɔgbɔ ɖe eta.” Nenemae
wowɔ tu gbedoxɔ gã siawo kple sukuwo. Nenema wowɔ. Xexeame
katã…Mienyae, le Dukɔ Ƒoƒuawo me afisia o. Ɖe wòle be miadze
yonyeme ayi ƒugodo, zi ɖeka ko, ke miakpɔe. Ẽ, amegã. Miyi afima,
nɔvinyeŋutsu, afisi woƒe asi de dzi le.
150 Mate ŋu ahe foto aɖe vɛ na mi, si woɖe ŋutɔŋutɔ, Nɔviŋutsu Kopp
ye ɖee, hetsɔe ɖo ɖem, enye Protestante mawunyagblɔla aɖe, Gbɔgbɔ
Kɔkɔe mawunyagblɔla, si ƒe kukua mlɔ mɔdodo dzi, hete gledze abe
ema ene kloe, eya kple srɔã, kple nyɔnuvi sue aɖe, wote gledzee
nenema; elabena woɖe gbeƒã Yesu Kristo, si nye tsitretsitsi ƒe ŋusẽ
la, eye amewo te ŋu kpɔ ɖeɖe hexɔ Gbɔgbɔ Kɔkɔe. Wowu wo daɖe
mɔdodo dzi, eye womeɖe mɔ be woaɖi wo o, eye wole ta ɖem ɖe wo
ŋu, ŋkeke ɖe ŋkeke dzi. Ele teƒe.
151 Le afima tututu la, ele be woatsɔ tuwo akpɔ Nɔviŋutsu Osborn
dzi, be wòakplɔ wo do goe. Woyi ɖe afima, eye ɖeka…nunɔlawo ƒe
ha ɖeka kpe ta hewu ɖekakpui sia. Evɔ srɔã dzi vi medidi o. Eye
wonɔ zɔzɔm to mɔa dzi nenema, kple a—a—amekplɔlawo koe yi yɔdo
to, be woaɖii. Eye vinɔ sia nɔ zɔzɔm, kple vidzĩ aɖe, henɔ avi fam,
le srɔãŋutsu kukua yome. Eye amewo nɔ nu kpɔm to fesre nu, dzi-
ɖianukwaretɔwo, wogblɔ be, “Nenye nenemae Katoliko hamea kpɔa
nue la, míagbe nu le egbɔ.” Eye wodze eyome, ame akpeakpewo, le
mɔdodo dzi. Nɔviŋutsu Osborn wɔ nyɔnyɔ̃ le afima, ale gbegbe be
womete ŋu nyãe le dukɔa me o. Amewo sɔgbɔ akpaa. Ele teƒe tututu.
152 Oo, ayemenuwɔwɔ! Menya be enye nutata aɖe si baɖa. Minɔ anyi
kpoo ko, xɔñye Katolikotɔwo, míali asi akpa kemɛa ŋu, le minuti ʋeea
ɖewo me. Esɔ gbe. Mide dzesi.
153 Fifia míayi edzi, mide dzesii, ayi ŋgɔ vie. Mina magblɔ esia na
mi. Ɖewohĩ ɣeyiɣi asu asinye, egasusɔ minuti blaetɔ.̃ Miƒu to anyi.
Azɔ mina míatrɔ yi megbe, nuxlẽla ɖesiaɖe, le miaƒe susu me, minuti
ɖeka ko, be miakpɔ nɔnɔmetata aɖe le susu me. Esime…
154 Xɔsetɔ ɖesiaɖe si le Yudaha xoxoa me nya be Trɔs̃ubɔlawo ƒe
fiaɖuɖu dze egɔme kple Fia Nebukadnezar. Ele teƒea? Yudaha xoxoa
ƒe xɔsetɔ ɖesiaɖe nya nenema. Eye Fia Nebukadnezar kpɔ ŋutega,
eye Daniel ɖe gɔme nɛ. Ele teƒea? Eye enye sikata la, esie nye
Babyloniatɔwo; evelia nye Media kple Persiatɔwo; esi kplɔe ɖo enye
Hela fiaɖuƒe la; emegbe Roma Fiaɖuƒe la. Eye le Roma Fiaɖuƒea ƒe
nuwuwu la, Yesu Kristo nye Kpe si woda tso to la dzi, esi asi aɖeke

medae o, esi mli va gbã legba la (ele teƒea?), eye wòxɔ anyigba katã
dzi. Amesiame nya ema. Xɔsetɔ ɖesiaɖe nya ema.
155 Eye alesi, le ŋkeke mamleawo me, esime womã ɖe fiaɖuƒe vovovo
siawo me, kple bubuawo, va ɖo afɔbidɛwo dzi, si nye gayibɔ kple tsu.
Eye ema gɔmee nye, nyagblɔɖila la gblɔ be, “Alesi èkpɔ be gayibɔ
kple tsu mate ŋu atsaka o la, nenema ke esiawo malé ɖe wo nɔewo
ŋu o.” Gake woatsaka nuku mawo, adze agbagba be…Le gbɔgblɔ
bubu me la, woaɖe srɔ̃ le wo dome, adze agbagba be woahe wo viwo
eye woagbãe, ɖe ŋusẽwo ta, nenema. Eye mienya be nyateƒee. Gake,
hoɖoɖo, le esi, ke miawo miebɔbɔ ɖe ete, “Oo,” miagblɔ be, “enyo
ŋutɔ.”
156 Mikpɔ Stevenson sia ɖa, ɖesiaɖe enye eƒe ŋkɔ la, si le dziagbe
afisia. Azɔ eƒe…le dziagbe afisia. Eƒe ŋkɔ ɖe? Ɖeko meŋlɔ be…
Ɖekadzɛ ma le afisia, si ƒe nya gbã ɖe afisiafi. [Ƒuƒoƒea yɔ ŋkɔ
aɖe—Tala.] Ɛ̃ ɖe. Oo, míatɔwo!
157 Dukɔ Ƒoƒuawo sia nyunyɔ̃ keŋkeŋ. Ɛ,̃ amegã. Mate ŋu aɖo kpe
edzi na mi ɣeyiɣi si tututu…Nyɔnu sia si le afii, le Nyaɖeɖefia 12 me,
esime…Wokɔ Via ŋutsuvi la yi wòɖanɔ Mawu ƒe Fiazikpui dzi, eye,
esi wòwɔe la, nyɔnua si yi gbedzi, afisi wònyii le ŋkeke akpe ɖeka
alafa eve kple blaadẽ, va ɖo Plymouth Rock, ƒe ŋkekea dzi tututu,
esime hame la va afisia hena subɔsubɔ ƒe vovo, eye wòxɔ anyi nɔ ɖe
afisia.
158 Eye míayi dzi axlẽ Nyaɖeɖefia ta 13 lia le afisia, eye míkpɔ afisia
le kpukpui 15 lia me. Ke, azɔ, milala vie, medi be matrɔ yi megbe
hafi ava esia gbɔ, eye míakpɔ le afisia be Ele tsitre ɖe atsiaƒu nu le
afisia. Azɔ ne ɖe mate ŋu akpɔ teƒea ko, afisi, kpukpui 11 lia.

Eye mekpɔ lã bubua ɖe le dodom tso anyigba me; (menye
tso—tso tsi me o)…

159 “Tso anyigba me.” Ekema, amehawo kple dukɔwo ƒe agbɔsɔsɔ
enye tsi, ekema afisiae teƒe si amewo menɔ tsã o, Dukɔ Ƒoƒuawo.

…eye dzo eve li nɛ abe alẽvi tɔ ene,…
160 “Dzo eve si le abe alẽvi ene,” menye alẽvi ye o. Nuka wònye?
Enye mí Amerikatɔwo ƒe avenyi la. Kakaɖedzitɔe. Mikpɔea, eyae ma,
“dzo eve abe alẽvi ene.” Gake emegbe ɖe nuka wòwɔ? vovokpɔkpɔ
na Subɔsubɔ le esi, gbã; ewɔ nu abe alẽvi ene, eƒo nu abe alẽvi ene.
Gake, miɖo ŋku dzi, mezu agbo tsitsi aɖe kpɔ gbeɖe o. Enye alẽvi.
Dukɔ sia xɔ ƒe alafa ɖeka kple blaatɔ̃ ko, minyae, alẽvi aɖe ko.

…eye emegbe wòƒo nu abe ʋɔ driba la ene.

Eye wòwɔ lã gbãtɔ ƒe ŋusẽdɔwo katã le eƒe ŋku me, (ʋɔdriba
dzĩ la), eye wòwɔ anyigba la, kple amesiwo nɔ edzi la, bena
woadze klo asubɔ…lã gbãtɔ, si ƒe kubi wowɔ wòku. (Mikpɔ!)
Eye—eye wòwɔ dzesi gãwo, bena wòna dzo gɔ̃ hã ge tso

dziƒo…(Tuwówo, kple hidrogen; dukɔ dzeaɖaŋu, nyanu
kple bubuawo, si le amewo blem kple nusiawo.)

161 Dukɔ Ƒoƒuawo sia ava ɖo ɣeyiɣia ɖe sie hame la kple dziɖuɖua
woawɔ ɖeka. Eye Protestante kple Katoliko atsɔ woƒe nuwo ƒoƒu, be
woawɔ aʋa tsitre ɖe kɔmunism ŋu. Eye esia le dɔ wɔm tututu ɖe nusi
Mawu gblɔ le afisia la nu pɛpɛpɛ.
162 Eye mi Protestantetɔwo miemlɔ afima, yi alɔ̃ me ʋĩi, hele lɔlɔ̃
ŋutinyawo ƒe nyadzɔdzɔgbalẽwo xlẽm tsɔwu be miaƒe Biblia! Ado
go, anɔ tsa ɖim le afiaɖe, le zãɣeɖuƒe aɖe ƒomevi, le esi wòle be
mianɔ gbedodoɖa takpekpe le afia ɖe; dzrehehe sɔŋ ɖe mia nɔewo
ŋu kuɖe nu suesuea ɖewo siwo mele vevie nenema gbegbe o la ŋu.
[Nɔviŋutsu Branham te asivi—Tala.] Ɖe wòle be mianɔ klo dzi le
afiaɖe, ne mienya nusi Mavɔmavɔ nye la.
163 Mide dzesi, esime, Fia Nebukadnezar, le gɔmedzedzea me afima,
esime wodze Trɔs̃ubɔlawo ƒe agbenɔɣia gɔme. Mina míakpɔ alesi
wòdze egɔmee. Kple nɔnɔme si wòtsɔ dze egɔmee, miakpɔ be nenema
ke wògadzoe. Míenya be amenuveve ɣeyiɣia ƒe gɔmedzedze li na
Trɔs̃ubɔlawo, eye nuwuwu ɣeyiɣi hã. Ele teƒea?
164 Azɔ milé ŋku ɖe eŋu, esime Fia Nebukadnezar…esime wodɔ
Daniel ɖe afima la, enye nyagblɔɖila dzeaɖaŋu, esime Yudatɔ
mamleawo katã bɔbɔɖanyi ɖeƒomevie hede ta agu na Romatɔwo…
alo na Babyloniatɔwo. Gake ame etɔ̃ aɖe li, ene wonye; ame etɔ̃
(Shadrach, Meshach kple Abednego), kple Daniel, amesiwo ɖoe le
woƒe dzi me be yewoasubɔ Mawu. Eye esi wotsɔ Shadrach, kple
etɔawo ƒu gbe, ɖe…Ke Daniel ya va zu ame ŋkuta aɖe, eye le Fia
Nebukadnezar kple Belsazar ŋku me, kple bubuawo. Esime wòva zu
ame ŋkuta aɖe, azɔ milé ŋku ɖe eŋu, Fia Nebukadnezar wɔ sikalegba
aɖe heyi ɖadae ɖe gbadzaƒe, eye wògblɔ be amesiame nade ta agu
na legba ma.
165 Ɖe miede dzesi eƒe fɔmaɖimaɖi, ameka ƒe legbae ma wowɔ?
Daniel tɔe, ame aɖe ƒe nɔnɔme. Ke ɖe megblɔ be, “mawuwo ƒe
gbɔgbɔwo oa,” trɔs̃ubɔsubɔ? Eye abe alesi míele egbe, etɔ̃ alo ene
le mía si. “Mawuwo ƒe gbɔgbɔwo le eme,” eye wowɔ legba aɖe na
Daniel. Eye wògblɔ be, “Amesiwo katã mede ta agu na legba ma o
la, woatsɔ wo aƒu gbe ɖe kpodzo bibi la me.” Mide dzesi be, Daniel
mele kpea dzi ɣeyiɣi ma me o. Mise nusi gblɔm mele mea? “Eye ame
ɖesiaɖe si made ta agu na legba ma o la ele be woaflii kakɛkakɛ, alo

atsɔe aƒu gbe ɖe dzatawo ƒe do me, alo woafiãe le kpodzo bibi me,
alo nane, tohehe aɖe.”
166 Nenemae Trɔs̃ubɔlawo ƒe ɣeyiɣia dze egɔmee, kpakple
trɔs̃ubɔsubɔ ƒe nɔnɔme aɖe abe subɔsubɔ ene, kpakple yometiti
be wòazi wo dzi woade ta agu. Eye Biblia gblɔe daɖi be awu nu
nenema ke, “Ame kɔkɔe aɖe,” Yesu Kristo; be wòawɔ legba aɖe Nɛ,
si wòasubɔ, kple bubuawo.
167 Miɖo ŋku dzi, le Foxe ƒe xɔsetakulawo ƒe agbalẽ me, be woléa
atisoga ɖe woƒe ŋku me, asa nyitsua aɖe ɖe abɔ ɖesiaɖe ŋu
nenema, eye wogblɔna be…Ne mimagbe nu le egbɔ o la, agbe nu
Protestantetɔnyenye gbɔ, azu Katolikotɔ “aɖudɔ atitsoga sia.” Woana
nyitsu ɖeka naho yi akpa ɖeka, eye ɖeka yi akpa kemɛa, ke ale woahe
wo ata-abɔe. Wotɔa dzo wo ɖe nake dzi. Wowɔ nusianu. Mede yɔdo
xoxoawo gbɔ; menya nusi ŋuti mele nu ƒom le. Eye, mikpɔea, esia,
ele teƒe. Ke womlɔ afima. Ke mide dzesi alesi woto xɔsetaku ŋɔli ma
me do ŋgɔ na Martin Luther. Esɔ ɖe Biblia hã, ƒe nya nu.
168 Azɔ migade dzesi nyuie ake azɔ. Azɔ medi be miade dzesi nu
gã aɖe. Alekee Babilon-fiaɖuƒe ma gbãe? Gbeɖeka zãme esi woyi ɖe
afima ɖatsɔ Mawu ƒe kplu kɔkɔewo, hede asi wein nono le eme; heto
dzidzɔkpɔkpɔ gɔme, eye wona nyɔnuwo ƒe ha aɖe va afima, ahiãwo,
eye wonɔ ɣe ɖum henɔ ɖeɖem ɖe go nɔ ɣeyiɣi nyuiwo ŋudɔ wɔm.
Esia le teƒea? Ɣemaɣie, asinuŋɔŋlɔ aɖe do ɖe gli ŋu, “MENE, MENE,
TEKEL, UPHARSIN.” Ele teƒea? Eye woyi ɖayɔ woƒe Kaldeatɔwo katã,
woƒe nunyalawo, hame yɔyrɔe la ƒe hameviwo, ke wo dometɔa ɖeke
mete ŋu xlẽe o. Ele teƒe.
169 Gake amea ɖe nɔ wo si le afima si ate ŋu axlẽ gbe tutɔwo, aleluya,
si ate ŋu aɖe egɔme. Mikpɔ nusi gblɔm melea? Ate ŋu aɖe gbe tutɔwo
gɔme. Nenemae wòwu nue.
170 Nenema wògale enu wum fifia hã, esi Gbɔgbɔ Kɔkɔe ƒe ŋusẽ le
dukɔ aɖe si yɔ fũ kple Gbɔgbɔ Kɔkɔe ƒe nyɔnyrɔ̃ la dzi, amesiwo xɔ
ŋusẽ kple dzesiwo kple nukunuwo. Afimae Trɔs̃ubɔlawo ƒe Hame la
yina. Emae nye ame kpɔtɔɖiawo.
171 Nenemae wodze egɔme, nenema hãe wowu enu, pɛpɛpɛ, kple
tadedeagu amedzizizitɔe na trɔs̃ubɔsubɔ afã ƒe kɔnyinyi aɖe. Eye
Mawu ge ɖe eme le gaƒoƒo vevitɔa dzi heŋlɔ nu ɖe gbe tutɔwo me,
eye ame ma ɖe egɔme. Ate ŋu aɖe egɔme. Menya gbegbɔgblɔ ma tsã
o; ame bubua ɖeke menyae o. Gake Gbɔgbɔ Kɔkɔe ma ke si wòxɔ, si
kplɔe be wòɖe egɔme la, enye Gbɔgbɔ Kɔkɔe ma ke si le Hamea me
egbe.
172 Miyɔ Esia be “wɔtsomiwɔwɔ.” Melɔ̃ ɖe edzi be esɔ gbɔ le eme.
Gake, nɔviŋutsu, vavãtɔ ɖeka aɖe hã, le afima. Ele teƒe, vavãtɔ aɖe

hã, le afima. Abosam tsɔa aʋatsonu ɖesiaɖe si wòate ŋu akpɔ la ƒua
gbe, ɖe mɔ la dzi tututu, be yeatɔtɔ mi. Eye ne miesusu Mawu ŋu
sɔgbɔ be miayi klo dzi axlẽ miaƒe Biblia, ado gbe ɖa abia Mawu o la,
ekema efia be mietsɔ ɖeke le eme na miaƒe luʋɔ vavã o.
173 Zɔ yi afima tututu nàgblɔ be, “Mawu, nyemetsɔ ɖeke le eme na
ƒunulã nenie woɖo ɖe afima na akpãviawo o. Mekpɔ be Wò Biblia
gblɔ nenema, eye meɖoe kplikpã!” Ele teƒe. “Èdo esia ŋugbe nam,
Abraham ƒe nuku la.”
174 Ne Mawu yɔ wò la, nàva Egbɔ; gake ne mènyee nenema o la,
Nyemetsɔ le eme na alesi gbegbe ènye kɔnyila o, evɔ ɖe afima; màte
ŋu ava o. Amea ɖeke mate ŋu ava o, negbe ɖe Wòyɔ wò. Eye Medi
be amea ɖeke natsrɔ̃ o, gake mia dome ame geɖewo latsrɔ̃ elabena
mietsɔ ɖe le Eme kakaka o.
175 Eye mieyi afima akpɔ nane si dze abe wɔtsomiwɔwɔ vie ene,
nane si me doblukɔ vie, “Enyo, Dk. Ale-kple-ale gblɔ ale-kple-ale, kple
bubuawo.” Eye emegbe nànɔ yiyim anɔ busunya gblɔm ɖe Gbɔgbɔ
Kɔkɔe ŋu, minyae be ele teƒe, ke womatsɔe ake gbeɖe o.
176 Miele ekpɔ ge le minuti ʋeea ɖewo me nusi enye abosam ƒe dzesi,
nusi—nusi enye abosam ƒe nutrenu, lã la ƒe dzesi. “Amesiame si agblɔ
nya aɖe tsitre ɖe Gbɔgbɔ Kɔkɔe ŋu la, womatsɔe kee gbeɖe, le xexe
sia me o, alo le xexe si gbɔna la me o.” Milé ŋku ɖe hame gbãtɔ
ma ŋu, nusi wowɔ. Milé ŋku ɖe esia ŋu, hame evelia sia! Nàte ŋu
atre ɖokuiwò nu ɖe Mawu Fiaɖuƒe godo, eye ɖe abosam tɔ me; le
egodo afima si “tsɔtsɔke meli, le xexe sia me, alo esi le vava ge me
o.” Nyateƒee. Eyata, mikpɔ nyuie, mizɔ bubutɔe. Mikpɔ nyuie le nusi
wɔm miele la ŋu, elabena mienya nusi le dzɔdzɔ ge o.
177 Azɔ, míekpɔ nusiawo katã wole ƒu ƒom fifia. Minuti blaeve gali
nam. Medi be miaʋui kplim ɖe Nyaɖeɖefia, ta 17 lia me, be míawu
enu le ɣeyiɣi ʋeea ɖe ko me. Azɔ míedze aƒe mɔ dzi. Miɖo to nyuie.
Mixlẽe kplim. Miʋu miaƒe Biblia eye miasɔ gbe na nuxexlẽ. Ele be
esia natre enu.
178 Miɖo ŋku dzi be, dzesi evee li; ɖeka enye megbedede, evelia enye
Gbɔgbɔ Kɔkɔe. Ɖeka nye abosam ƒe dzesi.
179 Miɖo ŋku dzi be, megblɔ esia, bena Katoliko hame gbãtɔ la…Azɔ,
mi Katolikotɔwo, minɔ anyi kpoo hena minuti ʋeea ɖewo. Katoliko
hame gbãtɔa ɖo woa ŋutɔwo ƒe susu kuɖe nua ŋu. Aʋatso nufiafia aɖe
nɔ wo si, si nye eukaristi kɔkɔe, be woaxɔ kpɔnɔvi falɛ ɖe Gbɔgbɔ ƒe
nyɔnyrɔ̃ teƒe.
180 Protestanteawo xo asinana, alo awɔ adzɔgbe ɖeɖe; woa kple eve
da ƒu, le Mawu ƒe Nya nu. Esiae nye ɖoɖotagbalẽ la. Wova henyrɔã
ame, “Fofo, Vi, Gbɔgbɔ Kɔkɔe,” esime ɣeyiɣi aɖeke menɔ anyi kpɔ si

wonyrɔ̃ amea ɖeke nenema o; nusi nye trɔs̃ubɔsubɔ blibo, Katoliko
ƒe mawutsideta. Eye wolɔ̃ ɖe edzi, hegblɔ be, “Mi Protestantetɔwo
miebɔbɔ ɖe míaƒe mawutsideta te.”

Megblɔ be, “Nukata miewɔnɛ ɖo?”
181 Ebe, “Ŋusẽ le Katoliko hamea si be wòatrɔ Ŋɔŋlɔ ɖesiaɖe si wodi
la.”

Megblɔ be, “Alakpae.”
Egblɔ be, “Ekema nukatae miebɔbɔ ɖe ete?”

182 Ah, ekema miazi ɖoɖoe. Menye na nyee o! Nyemexɔ edzi se o.
Esia nye Mawu ƒe Nya. Ele teƒe. Ne amewo di be yewoadze eyome
la, ele be woawo ɖeɖe woayi. Ele be nyea magblɔ Nyateƒea. Ele teƒe.
183 Mide dzesii, emegbe wodo go kple nu bubu siawo katã, hame
la, wɔ ɖeka kple eƒe katekism xoxoe ma kple numawo katã le
afima. Bometsitsi kple abunɛnya gbogbo kae esi! Eye eƒo dzimaxɔsetɔ
biliɔnwo, kple gotanuwɔla fafɛwo…
184 Abosam ye, le gɔmedzedzea me. Ke mate ŋu aɖo kpe dzi na mi
nusi Biblia gblɔ le afisia, “Xexeame katã ƒe mo wɔ yaa le lã sia ƒe ŋusẽ
yome; esie nɔ anyi, eye megali o, eye wòle vava ge.” Aleke wòate ŋue,
“enɔ anyi, eye megali o”? Ebe, “Xexeame katã ƒe mo wɔ yaa le eŋku
me.”
185 Esime Roma trɔd̃ua va zu Roma papadua la, mewu enu kpɔ gbeɖe
o. Roma subɔsubɔ ƒe nuɖoanyi la wua enu; ne fia yeye ge ɖe eme,
ɖeko wòɖoa ɖoɖo yeye anyi. Gake ne woɖo Roma trɔd̃ua dzi, to
Katoliko hamea dzi la, to papaɖuɖu dzi la, eya mewua enu gbeɖe
o. Ne papa ɖeka ku la, wogaɖoa bubu; ne papa ɖeka ku la, wogaɖoa
bubu. “Lã si nɔ anyi, si megali o, gake gale vava ge, si megali o; esi
gale vava ge; esi…eye wòayi ɖe gbegblẽ me.” ALE GBƆGBƆ KƆKƆE
GBLƆ ESI, to Ŋɔŋlɔa me.
186 Azɔ, miɖo to. “Eye wo dometɔ ɖeka va…” Mi katã milé ŋku ɖe
eŋu azɔ, ta 17 lia.

Eye Mawudɔla adre siwo si kplu adreawo nɔ la dometɔ ɖeka
va gbɔnye, (emae nye kplu mlɔetɔ, siwo wotrɔ kɔ ɖi), eye
wòƒo nu kplim, gblɔ bena…Va afii; eye mafia…gbolo gã si bɔbɔ
nɔ tsi geɖewo dzi la ƒe ʋɔnudɔdrɔ̃ wò:

187 Milé ŋku ɖe Nyaɖeɖefia 12 ŋu. Ema nye nyɔnu ɖetugbui leaƒe.
Enye aƒenɔ vavã. Ale gbegbe wòtsi tre henyakpɔe!
188 Gake eɖee nye si woyɔ be gbolo, “g-b-o-l-o,” gɔmee nye ame-…
Nuka wònye? Míawɔ nɔnɔmetata na esia…alo míadzro eme.

189 Taflatse. Mele abla ɖem akpa; hebu be minuti wuiatɔẽ susɔ nam.
Gaƒoƒo ɖeka bubu gali nam mawɔ ekem, eyata minɔ anyi kpoo.
[Ƒuƒoƒea gblɔ be, “Amen.”—Tala.]
190 Mikpɔ. Esɔ gbe. Mikpɔ, mina míadzro eme tsitotsito. Nyɔnu vlo
wònye. Nukae nye gbologã? Metsrina nyati ma yɔyɔ, gake woŋlɔe ɖe
afisia le Biblia me. Enye nyɔnua ɖe si ʋua eme be yenye nyɔnu nyui,
gake le ahasi wɔm kple ŋutsu bubuwo. Azɔ, ne nyɔnu ɖɔli hame la,
ekema enye hamea ɖe si le eme ʋum be yenye Kristohame, evɔ le
ahasi wɔm kple nu bubuwo. Ele teƒea?
191 “Eye wòbɔbɔ nɔ tsi geɖewo dzi; amehawo kple dukɔwo ƒe
agbɔsɔsɔ.” Mixlẽe…le kpukpui 15 lia lɔƒo eye miakpɔe, mikpɔea. Alo,
17 lia, keke va yi le afima. Míele ekpɔ ge le minuti ɖeka me. “Nyɔnu si
bɔbɔ nɔ tsi geɖewo dzi; gbologã la.” Nukae nye si! Azɔ ne ɖe ŋkekewo
le mía si fũ la, mate ŋu atsɔ nyɔnu ma eye ata mɔ nɛ ʋuu tso Kain dzi
va ɖo Aƒetɔ Yesu ƒe Vava dzi, eye maɖo kpe edzi na mi be eyae nye
gbãtɔ si wɔ hame aɖe ɖoɖowɔhae. Eyae nye ɖoɖowɔha ƒe dada. Milé
ŋku ɖe eŋu, “Eye nyɔnu si nɔ anyi ɖe tsi geɖewo dzi la. Edzi, ebɔbɔ
nɔ tsi geɖewo dzi.”

Azɔ kpukpui 2 lia.
…amesia wɔ ahasi kple (f-i-a-w-o) anyigba dzi fiawo, eye

wòna anyigbadzinɔlawo mu eƒe ahasiwɔwɔ ƒe aha la.
192 Le gbɔgblɔ bubu me la, ele eme ʋum be yenye Kristohame; si
kɔkɔ, nyakpɔ. Milé ŋku ɖe alesi wòdo awui la ŋu, minuti ʋeea ɖewo
ko, edo adzagbawo kple sika kple kpe xɔasiwo. Wogblɔ be, “Amekae
le abe eya ene?”
193 Eye kplu aɖe le esi me, si yɔ fũ kple “eƒe ahasiwɔwɔwo ƒe aha,”
eƒe ɖiƒoƒowo, eƒe nufiafia si wòtsɔ na be fiawo, oo, miawɔ gbedodoɖa
suea ɖe ko eye “miado gbe ɖa aɖe mi le ŋutiklɔdzo me,” kple nusiawo
katã. Yee ma. Mieɖo gbɔ vɔ. Mawu ƒe Nya wònye xlẽm mele. Mikpɔe,
“Tete wòkplɔm heyi…” Azɔ mina míakpɔ, eye wòwɔ wein…Ele teƒe,
kpukpui 3 lia azɔ. Esɔ gbe.

Eye wòkplɔm heyi gbedzi le gbɔgbɔ me: eye mekpɔ nyɔnua ɖe
bɔbɔ nɔ lã dzĩ a-… aɖe dzi,…(“Dzĩ,” kesinɔtɔ, hame si nye
kesinɔtɔ wu le xexeame.)

194 Wodo ɣli le afisia be, “Amekae ate ŋu awɔ aʋa kplii?” Ame ɖeka
koe le xexeame, ame ɖeka pɛ le xexeame, le xexeame katã, si kpɔ
ŋusẽ abe alesi Fia Nebukadnezar ƒe ŋutega nɔ. Afɔbidɛ ewo mawo ge
ɖe ɖesiaɖe me…Roma ƒe gayibɔ ƒe gakɛ ma zɔ to dukɔ ɖesiaɖe me
le xexeame. Ame bubua ɖeke meli le xexeame si si nyametsonya le
wòagblɔ abe papa le Roma ene o. Dukplɔla Eisenhower ate ŋu aƒo nu
le Dukɔ Ƒoƒuawo me, ke anye se; gake ate ŋu aƒo nu le dukɔ bubuwo

me, eye maɖi naneke o. Gake Katoliko ƒe tatɔɖoɖo la ate ŋu aƒo nu
le Roma, eye dukɔ ɖesiaɖe ado tsyooboe nɛ. Ele teƒe. Eyae nye ma.
Azɔ míakpɔ afisi wòle, eye miakpɔe ne eyae alo menye eyae o, akpɔe
ɖa be eya tututue woɖɔ le afisia mahã. Esɔ gbe.

…eye mekpɔ nyɔnua ɖe bɔbɔ nɔ lã dzĩ aɖe dzi, (kesinɔtɔ),
eye busuŋkɔwo le eŋu fũ,…

195 Aʋatso nyɔnyrɔ;̃ aʋatso ganyawo; hele amewo kplɔm le ŋkuagbã
me, le gbɔgblɔm na wo be woade sɔleme ko, awɔ woƒe emeʋuʋu,
kple bubuawo, agblɔ “Medo gbe na wò Maria,” awɔ akɔfadɔ.
Numanyamanya! Bometsinya! Nyemese eme alesie amewo, kple susu
nyui dɔʋui, ate ŋu axɔ nenem nuwo dzi se o.

…si ta adre li na…
196 Miegaɖo egbɔ ake, gbɔgbɔvɔ̃ ma ke si le fisiafi, ʋɔdriba dzĩ la, lã
la kple ɖesiaɖe, si ke to “ta adre; dzo ewo.”
197 “Eye nyɔnu la,” nyɔnua, azɔ, hame la. Azɔ, lã lae nye “ŋusẽ” si
nɔ esi, Roma Katoliko hamea, gake Roma Katoliko ƒe ŋusẽ la. Gake,
afisia la hame lae le nu ƒom azɔ.

Eye nyɔnu la do aɖabɛwu kple awu dzĩ, eye wòwɔ leke kple
sika kple kpe xɔasi kple adzagbawo, eye sikakplu si me yɔ fũ
kple ŋunyɔnu kple eƒe ahasiwɔwɔ ƒe makɔmakɔnyenye la le
esi:

198 Eyae nye ma; hame aɖe wònye, minyae. Alo oa? Ele be wòanɔ
afima; woɖɔe keŋ le afima. Mina míaxlẽe yi dzi ko ke míakpɔ amesi
wònye.

Eye woŋlɔ ŋkɔ ɖe eƒe ta ŋu, si nye NYAƔAƔLA,
bena BABILON GÃ LA, GBOLOWO, KPLE ANYIGBA DZI
ŊUNYƆNU LA ƑE DADA.

199 Enyo, Protestante, afisiae womiã wò le. Mielɔ̃ ɖe edzi be enye
gbolo, gake enye “DADA” (na nuka, viŋutsuwoa?) “NA GBOLOWO.”
Ele be ema nanye nyɔnuwo, ele teƒea? Ele be woanye hamewo ekem,
ele teƒea? Enye dada hame ekem, alo oa? Afika Martin Luther do tso?
Katoliko-ha la me. Afika woƒo esiawo katã tso? Katoliko-ha la me, si
he woƒe nufiafia ma ke vɛ, ke miebɔbɔ ɖe ete.
200 Azɔ, nyɔnu vɔɖ̃i kekeake le Jeffersonville ate ŋu adzi nyɔnuvi
leaƒe ɖianukware, nyui aɖe, ele teƒe, eye ate ŋu azɔ nyuie ne edi
nenema. Eye nenema kee nye Lutheran hame, Metodiste, Baptiste,
kple Presbiterian, kple bubuawo hã; woyi nyuie ɣeyiɣi aɖe, esime
woƒe—esime woƒe haɖolawo nɔ anyi nɔ gbeƒã ɖem Nyanyuie la
na wo. Gake azɔ woyina nukpɔƒewo, ɣeɖuƒewo, televizin kpɔƒewo,
woyɔa siga, wɔa nu bubu ɖesiaɖe, (mienya be nyateƒee!), wonɔ aƒe

me Kwasiɖagbe. Nuka wònye? Elabena miaƒe gbolo la le nu wɔm abe
dadaa ene. Nenema pɛpɛpɛ. Nenema pɛpɛpɛ.
201 Azɔ mina míakpɔ afisi amadede la le. Biblia gblɔ be enye
“GBOLOWO ƑE DADA.” Eye amesiame nya be ema nye Roma trɔd̃ua,
alo Aƒn. Roma papadua, Katoliko hame la. Le minuti ɖeka me la,
mafia mi, adae ɖe eƒe ɖoƒe le anyigba dzi, afisi tututu wòava nɔ.
Esɔ gbe. Afisi wòle kple amesi wònye, Biblia gblɔ esia. Menye nye o;
Biblia ye! Eye egblɔ be edzi vinyɔnu hame geɖewo ɖe eyome. Esɔ gbe,
azɔ, Metodiste, kple Baptiste, kple Lutheran, kple bubuawo, mikpɔ
afisi mieva ɖoa, “GBOLOWO ƑE DADA.” Wonɔa agbe nyuie, gake
esime Kekeli la de asi keklẽ me la…
202 Ele abe gbagbladza gbogboa ɖewo ene le dzomeŋɔli. Klẽ kekeli,
ɖe mɔ dzi afisi gbagbladzawo le bli xoxo aɖe ɖum alo nu bubu aɖe
nenema, eye nàklẽ dzo ɖe wo dzi eye nàlé ŋku ɖe wo ŋu alesi woasi
adi bebeƒe kaba alesi ko woate ŋui.
203 Ɖe gbeƒã Nyanyui la, alo Gbɔgbɔ Kɔkɔe ƒe nyɔnyrɔ,̃ na hame
xoxoe yɔyrɔe siawo ƒe ɖewo; eye nàlé ŋku ɖe wo ŋu, “Míexɔ numa
tɔgbe aɖeke dzi se o. Nyemexɔ naneke…” Nukaŋutie? Ènya nusi ènye,
le gɔmedzedzea me. Ele teƒe. Ele teƒe pɛpɛpɛ.
204 Nyemele nyaa ɖeke gblɔm tsitre ɖe wò hamea ŋu o; nɔviŋutsu,
amewo le gbɔwò afima nye kpe xɔasiwo. Nyemele nyaa ɖeke gblɔm
tsitre ɖe Katolikotɔwo ŋu o. Melɔã Katolikotɔwo abe alesi ko melɔã
Branham ƒe Agbadɔ me tɔwo ene. Menye wò o, xɔñye, ɖe mele
agbagba dzem be mado ɣli ɖe eta. Menye miawòe o, Metodistetɔ
kple Baptistetɔ, kple Branham ƒe Agbadɔ. Menye miawòe tae mele
ɣli dom ɖo o. Nuvɔ̃ si mina abosam da ɖe mia dzi lae! Esi midea
sɔleme ɖeɖe ta ko, miesusu be miekpɔ ɖeɖe.

Yesu gblɔ be, “Ne womegbugbɔ ame dzi le tsi kple Gbɔgbɔ me
o la, mage ɖe Fiaɖuƒe la me o.” Eye ne miexɔ Gbɔgbɔ Kɔkɔe ƒe
nyɔnyrɔ̃ la, “Dzesi siawo lakplɔ amesiwo xɔe se la ɖo.” Edzɔ tso abɔta,
nɔviŋutsu. Alo, metso abɔta o, edzɔ tso Biblia me tẽ. Yesu megblɔ kpɔ
gbeɖe be, “Ɖewohĩ dzesi siawo lakplɔ amea ɖewo ɖo o.” Egblɔ be,
“Woakplɔ wo ɖo.”

Oo, wogblɔ be, “Azɔ, mexɔe se be ema nye apostolowo tɔ. Mexɔ
se be apostolowo ƒe hatsotso ɖeka koe li, eye emae nye tsã le
gɔmedzedzea me.”
205 Ke etsɔ fiẽ ƒe nusɔsrɔ̃ si míewɔ la tututu, “Elé ɣletivi adre ɖe
Eƒe asi me,” eye ele be woanae hame ƒe agbenɔɣi ɖesiaɖe xɔ ɣletivi
aɖe si anye Kekeli, esɔ gbe; tututu abe alesi apostolo aɖe le afima la,
apostolo aɖe le afima hã, eye apostolo aɖe le afima hã, eye apostolo
aɖe le afima hã; “woawoe nye Gbɔgbɔ adreawo,” le míaƒe nusɔsrɔ̃ la

ƒe gɔmedzedze, “wole Mawu ŋku me, be woadɔ wo ɖa na Hamea ƒe
Agbenɔɣi Adreawo.”
206 Oo, nɔviŋutsu, nàte ŋu atsɔ Baptiste alo Metodiste ƒe nufiafia suea
ɖe anɔ yiyime, eye nàdo le eme kplii; gake tsɔ, Biblia ƒe ŋku kpɔe ɖa,
zi ɖeka ko. Ele teƒe. Amen. Mekpɔ ɖokuinye mawusubɔlae fifi laa.
Amen. Ɛ,̃ amegã. Kpɔ ɖa. Nɔviŋutsu, èɖo gbɔ vɔ. Evena; gake ƒoƒoa
ɖeke, mevivina o…
207 Mama, si nɔ anyi ɖe megbe afima, tsã la enaa mí kastɔ-mi. Ɖevi
suewo ko míenye. Ele na mí be míaɖu blibolo kple ayi, gbesiagbe le
kwasiɖa la me, eye Kwasiɖagbe, hã. Aleke hã, ele nam be mano atike
sɔgbɔ. Memleɖagbe zã me la, ana be mano kastɔ-mi kokoko. Eye le
Memleɖagbe zã me la, meléa nye ŋɔti, alea, nyemele egblɔm be mafe
dze o. Meléa nye ŋɔti, hegblɔna be, “Mama, ɖeko nyemate ŋu anoe
o. Ena be medzea dɔ ŋutɔ.”

Egblɔ be, “Ne mena be edze dɔ wò o la, mawɔ nyuia ɖeke na wò
o.”
208 Nenema ke Esia hã le. Aʋuʋuwò! Ana be wò—ana be wò dɔkawo
nawɔ dɔ nyuie, ale be nàte ŋu atugu Nyanyui bliboa nyuie.
209 Luterianwo va kple afiatsotso. Nukaŋutie, ɖeko wonye…Wowɔ
ɖoɖo kplii keke va yi, “Ɛ,̃ amegã, míawoe nye hame la!”
210 John Wesley kpɔ kɔkɔewɔwɔ. Egblɔ be, “Mekpɔ be eto vovo.” Eye
wògblɔ be, “Esɔ gbe, Luther, gake nua enye si.” Nuka wònye? Luther
nye eƒe agbenɔɣi ƒe ɣletivi, gake Wesley esi. Esɔ gbe.
211 Azɔ, ekema, Lutheranwo katã gatrɔ yi nuƒoteti dzi, elabena woŋlɔ
be be…wome…Azɔ, menye wo katãe…Medi be magblɔ be Luteran
hame la. Ame nyuiwo kpɔtɔ le Lutheranwo dome, amesiwo yɔ fũ
kple Gbɔgbɔ Kɔkɔe. Ele teƒe. Gake azɔ wo katã wotrɔ yi hamea dzi,
le agbenɔɣi ma me. Esɔ gbe.

Wesley esi va do. Ekplɔ wo to eƒe agbenɔɣi me.
212 Ale, hafi nànya la, eva le…Le Wesley ƒe agbenɔɣi megbe la,
Pentekosteawo va. Eye woxɔ Gbɔgbɔ Kɔkɔe, henɔ aɖeyeye dom.
213 Míatɔwo, Metodistetɔwo, kple Nazarenetɔwo, kple Kɔkɔenyenye,
gblɔ be, “Oo, abosam ye.” Ke mikpɔ nusi miwɔa? Miegblɔ busunya
ɖe Gbɔgbɔ Kɔkɔe la ŋu. Ke mikpɔ afisi miele egbea? Ele teƒe. Mie,
nusi tututu miewɔe ma. Kakaɖedzitɔe, miewɔe. Eye miedo kpo zɔzɔ
le Kekeli la me.
214 Ke azɔ mi Pentekosteawo miezu yɔyrɔe, Laodikea Hamea ƒe
Agbenɔɣi sia, ale gbegbe be Mawu tu mi ƒu gbe tso Eƒe nu me. Esɔ
gbe. Esɔ gbe nenema tututu.

215 Miagblɔ be, “Èxɔ aɖeyeye dodo dzi sea?” Ɛ,̃ amegã. “Èƒo nu kple
aɖeyeyewo kpɔa?” Ɛ,̃ amegã. Mekafu Mawu ɖe ema ta. Ɛ,̃ amegã.
Meƒo nu kple aɖeyeyewo, zi geɖe. Eye mexɔ se be Mawu ƒe Ŋusẽ ye. Ɛ.̃
Nyemexɔ se azɔ, be kpeɖodzi gbãtɔ la, enye nuƒoƒoƒo kple aɖeyeyewo
o. Gake mexɔe se be Mawu ƒe Ŋusẽa ɖe li si wɔ be mieƒoa nu kple
aɖeyeyewo, be dzesiwo kple nukunuwo nadze eyome. Ɛ,̃ amegã.
216 Eye emegbe abosam da agbledzɔvi aɖe ɖe afima, amea ɖe si
ɖua fewu le eŋu hewɔa nu abe ɖe woxɔ Gbɔgbɔ Kɔkɔe ene. Ke
mi Kɔkɔenyenye Mɔzɔlawo, kple Kɔkɔenyenye tɔwo, kple Nazarene
tɔwo, kple mi katã, mietrɔ kpɔ ema hegblɔ be, “Ooh, nyemele Numa
aɖeke dim o. Ooh!”
217 Oo, amenuveve! Ne ɖe miexɔ Gbɔgbɔ Kɔkɔe, alo Mawu ƒe akpaa
ɖe ɖe miaƒe dzi me la, eye wokɔ mia ŋu alesi dze be wòanye la, anye
ne miade dzesii be enye Mawu ƒe Ŋusẽ. Ɖe Yesu megblɔ be, “Ne
ɖe mienya Mose la, anye ne mienya Nye hã oa”? Kakaɖedzitɔe. Ne
kɔkɔewɔwɔ nye Gbɔgbɔ Kɔkɔe ƒe akpaa ɖe si klɔ mia ŋu hekɔ mia ŋu
la; ne Ele mia me la, miade dzesi Eƒe susɔe ne Eva.
218 Asi sia dea dzesi asi sia. Ta sia dea dzesi afɔ sia. Enye ŋutilã la ƒe
akpaa ɖe.
219 Eye Biblia gblɔ be gbɔgbɔme nunana asiekee li; nyagblɔɖilawo,
nufialawo, nyanyuigblɔlawo, kple nya-…kple bubuawo; kple—kple
gbegbɔgblɔwo ƒe gɔmeɖeɖe, nuƒoƒo kple aɖeyeyewo, Mawume
dɔyɔyɔ. Ade dzesi Eƒe sue ɖesiaɖe.
220 Oo, fafa lé mi keŋ, “Nyemedi be mawɔ naneke kple Numa o.”
Whew! Dzodzo dze wɔwɔ le afisia, alo? Nyateƒe ye. Nukaŋutie?
Nukaŋutie? Miewɔ ɖoɖo tae. Miaƒe hame la gblɔ nenema, eye susu
ma tae miate ŋu awɔe o.
221 Gake geɖewo mi Metodistetɔ dome siwo do go hexɔ Gbɔgbɔ
Kɔkɔe. Geɖewo le mi Baptistetɔwo dome do go hexɔ Gbɔgbɔ Kɔkɔe.
Ẽ, amegã. Miawo, geɖewo le mi Kɔkɔenyenye tɔwo dome do go hexɔ
Gbɔgbɔ Kɔkɔe. Ẽ. Nukaŋutie? Miegatsɔ le eme na nusi hame la gblɔ
o. Miezɔ le Kekeli me. Amen. Miegatsɔ le eme na nusi nɔ dzɔdzɔm o.
Mienya be Aƒetɔ la gbɔe wòtso, eye ɖeko miezɔ le Eme.
222 Miegblẽ—miegblẽ nyagã ɖedi la ɖe megbe afima, wo dada tsitsi
la. Ele nu wɔm abe dadaa ene le afima, gbolo aɖe. Ewɔ ɖoɖo. Emae
nye dzɔƒe la tututu si nye kuxi la ƒe gɔmetoto, esime Katoliko hamea
wɔ ɖoɖo. Emegbe Lutheran hame la wɔ ɖoɖo ɖe eyome. Emegbe
Metodiste hame wɔ ɖoɖo le ema yome. Emegbe Baptiste hamea wɔ
ɖoɖo. Ke azɔ ɖoɖowɔha vovovo alafa adẽ blaasieke vɔ adẽe li. Eye
Pentekoste hã wɔ nenema ke!

223 Ŋutikɔkɔe! Nukae le dzɔdzɔm? Mawu le kpe ɖom edzi be Yemele
ɖoɖowɔha me o. Ele Gbɔgbɔ me, Gbɔgbɔ Kɔkɔe. Aleluya! Aleluya! Ẽ,
amegã.
224 Metsɔ ɖeke le eme na miaƒe ɖoɖowɔha la o. Enye abunɛnya. Etsa
ka kple Katoliko-ha eye wòtrɔ yina ɖe eme, ahanɔ eme, eye miaxɔ
dzesi ɖeka ma ke abe eya ene. Ɖe mawudɔla la megblɔ be, “Mido go
le eme, Nye dukɔ, eye migakpɔ gome le eƒe nuvɔw̃o me o, eye Maxɔ
mi o mahã”? “Migaka asi eƒe nu makɔmakɔwo ŋuti o, eye maxɔ mi,”
Gbɔgbɔ Kɔkɔe le nu ƒom.
225 “Eye ame ɖesiaɖe si axɔ lã la ƒe dzesi, alo eƒe ŋkɔ ƒe ŋɔŋlɔdzesi
la.” Edzrom be ɣeyiɣi nanɔ mía si be míage ɖe ema me; nye gamea
su. Nukae nye eƒe ŋkɔ ƒe ŋɔŋlɔdzesi? Protestante-ha. “Mina míawɔ
legba aɖe si ɖii la nɛ. Mina míawɔ ɖoɖowɔha aɖe. Míaƒe hame la
lolo sɔ kple Katoliko hamea.” Woxɔ nusiawo katã. “Hame gãwo le
wo si, eye ele míawo hã, si. Míawo hã dugã me ƒe klass la ƒe akpa
gãtɔ, le míaƒe sɔlemeha me, abe alesi wokpɔe le wo tɔ me ene. Mina
míawɔ legba aɖe na lã la.” Ke nuka Biblia gblɔ, enye “GBOLOGÃ,”
eye emae ganye “GBOLO,” to ɖoɖowɔha dzi.
226 Gake Mawu gbagbe ƒe Hame la vo. “Amesi Vi la wɔ ablɔɖevie la
zu ablɔɖevi vavã.” Mido go le eme! Miyɔ fũ kple Mawu ƒe Gbɔgbɔ.

Dukɔwo le anyi dzem, Israel gatsi tre,
Dzesi si Biblia gblɔ ɖi;
Trɔs̃ubɔlawo ƒe ŋkekewo le xexlẽ, ŋɔdzi ɖeto ɖe

wo;
“Mitrɔ, Oo mi siwo woka hlẽ, va mia tɔ gbɔ.”
Míaƒe xɔxɔgbe la gogo,
Ŋɔdzi ɖeto ɖe dziwo;
Miyɔ fũ kple Mawu ƒe Gbɔgbɔ, mina miaƒe akaɖi

naklẽ,
Mikɔ ta dzi! Miaƒe xɔxɔgbe la ɖo. (Amen.)

227 Aleke nuwo le yiyimee! Egblɔ be, le ŋkeke mamleawo me, “Ha
sue, gavɔ̃ o. Enye Fofowò ƒe lɔlɔñu be wòatsɔ Fiaɖuƒe la ana wò,” esi
míenɔ anyi ɖedu le Dziƒonutowo me.
228 Ke mi Metodistetɔ, Baptistetɔ, Presbiteriantɔ, siwo ko
Pentekostetɔwo la…
229 Eye, megblɔ be, Pentekoste hiã Nyanyui gbaɖegbetɔa ƒe ameƒoƒo
nyuia ɖe, elabena wowɔ ɖoɖo. Mawu ƒe Ƒuƒoƒeawo ŋutɔ hã yi ɖe—
ɖe Pentekoste ƒe gãgãtɔa me, woge ɖe hamewo ƒe habɔbɔa me, eya
hã zu gotanuwɔla ɖekematsɔlemetɔ nenema ke. Eye nɔnɔme vlotɔ
wu si mekpɔ kpɔ wowɔ ɖe Gbɔgbɔ Kɔkɔe ŋu la, tso Pentekoste

mawunyagblɔlawo gbɔ. Eyata migabu be, esi mienye Pentekoste
hamea metɔ ta, miekpɔ ɖeɖe o.
230 Mikpɔ ɖeɖe ko ne wonyrɔ̃ mi vavã kple Mawu ƒe Gbɔgbɔ, kpakple
Gbɔgbɔ Kɔkɔe, eye mia Kplii mizu ɖeka le Eƒe tsitretsitsi ƒe Ŋusẽ me,
ahanɔ yiyim kple dzesiwo kple nukunuwo, akplɔ Gbɔgbɔ ma ɖo yi
afisiafi si Wòayi. Dzesiwo kplɔ nyagblɔɖilawo ɖo. Dzesiwo kplɔ Yesu
Kristo ɖo. Dzesiwo kplɔ apostoloawo ɖo. Egblɔ bena, “Dzesi siawo
akplɔ wo ɖo,” vaseɖe esi Yeagatrɔ ava.

“Ɖe nenema Wògblɔea, Nɔviŋutsu Branham?”
231 “Miheyi ɖe xexeame katã, eye miaɖe gbeƒã Ŋusẽ sia kple ɖeɖefia
na dukɔwo katã.” Eye ekpɔtɔ eƒe akpa eve ɖe etɔ̃ dzi, si mese Esia
kpɔ, haɖe o. “Eye dzesi siawo akplɔ wo ɖo.” “Wo!” “Dukɔ ɖesiaɖe!”
232 Ŋutikɔkɔe! Whew! Oo, míatɔwo! Ɖewohĩ miasusu be medze
aɖaʋa. Nɔviŋutsu, magblɔe na wò, melɔ̃ blema subɔsubɔ nyuie sia.
Ɛ,̃ amegã, aku wò seke ɖe Kristo me!
233 Azɔ mikpɔ nusi enye lã la ƒe dzesia? Enye megbedede ƒe dzesi.
Enye amea ɖe si nye…si susuna ko, bena, “Enyo, menye hamea me
tɔ, eye nye hã menyo de ame kemea nu. Ɖe nyemele hame sia me
oa?” Ke ɖe miede dzesi, afisi miaƒe ɖoɖowɔha si ŋu mieku ɖo la, afisi
wòtsoa? Ɖe miede dzesiia?
234 Biblia gblɔ be, “Amesi subɔ lã la, axɔ eƒe dzesi, alo eƒe ŋkɔ ƒe
ŋɔŋlɔdzesi,” azɔ milé ŋku ɖe eŋu, “le ŋgɔnu alo le asi ŋu,” emae nye
sidzedze alo dɔwɔwɔ. Ema mefia be woata nu gã aɖe ɖe mo na wò o.
Mele be wòanɔ nenema o. Menye gotanu gblɔm wòle o. Gbɔgbɔmenu
gblɔm Wòle.
235 Milé ŋku ɖe eŋu ne miakpɔ nusi wònya kuɖe Ŋɔŋlɔawo ŋu. Miɖo
toe ne miakpɔ afisi yim wòle. “Ne Nufiafia sia mele amea ɖe si o la,
Kekeli mele eme o,” nenema Biblia gblɔ. Mikpɔea? Mikpɔea? Milé
ŋku ɖe afisi yim wòle. Milé ŋku ɖe nusi wɔm wòle la ŋu.
236 Egblɔ be, “Enyo, me—mele eme. Menye Protestantɔ. Ɛ,̃ amegã.
Me—mele hame tutɔ sia me. Ɛ,̃ amegã.” Eye le Kwasiɖagbe la, bebli
èdea bubu eŋu be nàdo go le tsi-gbe ava. Ayi ɖe afima, le esi wòle be
wòayi gbedodoɖa takpekpe la, miatu hame la, anɔ anyi anɔ televizin
kpɔm. Ado go yi afisia ano aha aɖu agbe, awɔ nu abe xexeame ƒe
ame mamlɛawo ene, gake hã enye hamea metɔ. Miɖo ŋku dzi, enye
nuvɔ̃ ƒe dzesi.
237 Azɔ mina míagaxlẽe ayi dzi vie, netsɔ, eye emegbe mawu enu.
Míegbɔ gamea ŋu. Mina míaxlẽ kpukpui 6 lia azɔ.

Eye mekpɔ nyɔnu la azɔ (hame la) mu amekɔkɔewo ƒe ʋu,…

238 “Mu amekɔkɔewo ƒe ʋu.” Minyaa, Biblia gblɔ, esime wòtsrɔ̃ la,
bena ame ɖesiaɖe si ku, le anyigba dzi la, Katoliko hamea ɖi fɔ le
eme. Nenema tututue, le gɔmedzedzea me.

…kple Yesu ƒe ɖaseɖilawo ƒe ʋu: eye…(Yohanes le nu ƒom
azɔ)…eye esime mekpɔe la, nye mo wɔ yaa geɖe ŋutɔ.

239 Nenema Yohanes gblɔ! Azɔ mina míakpɔ afisia. Yohanes gblɔ be,
“Mekpɔe; edze tugbe ŋutɔ, hame gã nyakpɔa ɖe. Hame gbogboa ɖewo
le esi siwo dzɔ tso eme, ‘gbolowo ƒe dada.’ Eye metrɔ kpɔ afima, kple
alesi nyɔnu ma ate ŋu…Enɔ aʋatso nufiafia ma mãm, si wɔ be fiawo
kple amegãwo katã mu eƒe aha. Ke vianyɔnuwo hã esi le nu ma ke
wɔm. Gake, meɖe ŋku ɖee; edze tugbe ŋutɔ!”
240 Teƒea ɖe gblɔ le Ŋɔŋlɔa me bena, “Mebɔbɔ nɔ anyi abe fianyɔnu
ene eye naneke mehiãm o.” Mikpɔea?
241 Eye ale eyama, Yohanes, gblɔ bena, “Ewɔ mo yaa nam. Mekpɔe,
eye nye mo wɔ yaa ŋutɔ. Ewɔ mo yaa nam.”

Eye mawudɔla la gblɔ nam bena, nukaŋuti wò mo wɔ yaa ɖo
mahã? Magblɔe na wò…Magblɔ nyɔnu la, kple…lã si le etsɔm
ŋu nyaɣaɣla afia wò, si…ta adre kple dzo ewo li na.

242 Azɔ mina míakpɔ ɖa be míatɔ dzɔa. Ne míatɔ dzɔ na Katoliko-ha
la, ekema mienya be Protestante-ha la dze eyome. Ekema mieɖo…
Mie, nunya sɔgbɔ le mia si be mianya numa, mikpɔea. Milé ŋku ɖe
eŋu.

Lã si nèkpɔ la enɔ anyi,…megali o; eye wòle…
243 “Lã la.” Azɔ milé ŋku ɖe eŋu. Azɔ miade dzesi le afisia be, egblɔ
fia nenie li; alesi wòdze anyi, eye ele be ɖeka nava.

…eye wòle dodo ge atso aʋli me,…
244 Menye ɖe Biblia nu o! Wowɔe tso kɔsubɔsubɔwo gbogboa aɖe
me. Gɔmeɖoɖoa ɖeke meli nɛ o. Afika miekpɔ “ŋutiklɔdzo” le? Afika
miekpɔ le be “womaɖu lã o,” eye “nunɔla maɖe srɔ̃ o,” kple nenem
nu bubuawo katã si wowɔna, “emeʋuʋuwo”? Afika miekpɔ numa le?
Teƒea ɖeke meli wòakpɔe le o. Edo tso aʋli me. Biblia gblɔ nenema.
Edo go, lã la, ŋusẽ la, nufiafia si nɔ esi la, “Edo go tso aʋli me.”

…eye wòyina ɖe gbegblẽ me:…
245 Afika enye “gbegblẽ”? Tsiẽƒe. Egatrɔ yi teƒe si wòtso la tututu.

…eye ne anyigbadzinɔlawo ƒe mo awɔ yaa, amesiwo ƒe ŋkɔwo
womeŋlɔ ɖe agbalẽa me…tso xexeame ƒe gɔmeɖoɖoanyi me o,
esi wokpɔ lã la ɖa alesi wònɔ anyi,…eye megali o, eye wòagava
la.

246 Azɔ, Protestante hamewo gblɔna be, “Enyo, aleke wòate ŋu ava
mee, esi wogblɔ be, ‘Mexɔ Yesu Kristo dzi se. Enye nye Ɖela tɔxɛ’?”
Abosam hã, xɔnɛ sena, nɔviŋutsu.
247 Ele be wòanye gbugbɔgadzi, Dzidzi yeye aɖe, gbugbɔgadzi aɖe.
Eye ne wogbugbɔwò gadzi la, woŋlɔ wò ŋkɔ ɖe Alẽvi la ƒe Agbe Gbalẽ
me.
248 Miagblɔ be, “Mebiana ɖokuinye ɖaa. Enyo, nuka, ɖe nyemenyo
de ame bubu nu oa? Ðe nyemenyo de mi mimlila kɔkɔe ƒe ha kutsu
ma nu oa? Nye hã menyaa nu. Wole asinye le…Mexɔ ɖaseɖigbalẽwo.
Medo le sukukɔkɔ me. Medo tso ƒome nyuia ɖe me. Nye ƒomeawo nye
hametɔwo, do ŋgɔ nam. Ɖe nyemenyo de nuwò oa?”
249 Egblɔ be, “Xexeame katã,” Protestante kple wo katã, “ƒe mo wɔ
yaa,” amewo katã negbe amesiwo ƒe ŋkɔ woŋlɔ ɖe Agbalẽa me ko.
250 Nukaŋuti woŋlɔ ŋkɔwo? Wonye Abraham ƒe Nuku, “eye wonye
ŋugbedodo la ƒe domenyilawo, wotia wo hafi woɖo xexeame gɔme
anyi.” Ematae woawo ƒe mo mewɔ yaa o. Mide dzesi afisia, azɔ mile
ŋku ɖe nusi wògblɔ la ŋu. Milé ŋku ɖe amesiwoe le Alẽvi la ƒe Agbe
Gbalẽ la me ŋu.

Afii gɔmesese si me nunya le la hiã le.
251 Azɔ medi be mabia nyaa ɖe mi. Ɖe nunya nye Gbɔgbɔ Kɔkɔe
ƒe nunanawo dometɔ ɖekaa? [Ƒuƒoƒea gblɔ be, “Amen.”—Tala.] Ele
teƒea? Ame nenie xɔe se be Biblia, le Korintotɔwo Gbãtɔ 12 me,
fiana be nunanawo kple nusiwo katã le hamea me, nunya nye, mina
míakpɔ, nunanawo dometɔ ɖeka? Enyo, aleke nàte ŋu agblɔ be nuƒoƒo
kple aɖeyeyewo meli o azɔ? Aleke miele gbɔgblɔm be gbegbɔgblɔwo
ƒe gɔmeɖeɖe meli o? Aleke miate ŋu agblɔ be, Mawume dɔyɔyɔ meli
o? Elabena ŋutilã ɖeka mae…Ne menye ŋutilã aɖe la, asi aɖe li nam
le axa sia dzi, eye asi aɖe le axa sia, kple afɔ aɖe le afima, aleke miate
ŋu agblɔ be asi le eme, afɔ mele eme o? Ɖe miese nusi Paulo gblɔ oa?
252 Azɔ milé ŋku ɖe eŋu, ele nu ƒom le ŋkeke mamleawo me, na
Ŋutilã la tẽ, egblɔ be, “Afiie amesi si nunya le la hiã le.” Oo, melɔ̃
esia. Oo, míatɔwo! Esiae nye nane si awɔ mo yaa na mi. Miɖo to esia.
Esɔ gbe. “Afiie gɔmesese si me nunya le la hiã le.” Ne Gbɔgbɔ Kɔkɔe
ƒe nunana mawo meva le agbenɔɣia katã me o la, nukaŋutie wòƒo nu
le esia ŋuti na ŋkeke mamleawo azɔ? Ne nunana menɔ hamea me, le
ŋkeke mamlɛawo me o la, nukaŋutie wòŋlɔ esia na ŋkeke mamlɛwo
azɔ? “Afiie amesi si nunya le la hiã le.”

…Ta adreawo nye to adre, siwo dzi nyɔnu la bɔbɔ nɔ.
253 Togbe nenie? Du nenie le xexeame, ya, si ke hame aɖe bɔbɔ nɔ
togbe adre dzii? Ɖeka pɛe. Afika wòle? Vatikan Du lae le Roma. Ele
teƒea? [Ƒuƒoƒea gblɔ be, “Amen.”—Tala.] Biblia gblɔ be gbolo dziŋɔ

sia wɔ xexeame katã wɔ ahasi, hedzi vinyɔnu suewo ƒe ha gbogboa ɖe
be woafia nu ɖeka ma ke si wòfiana; womegblẽ abe eya ene o, gake
wonye gbolowo. Efia wo nu ɖeka ma ke. Wogblɔ be, “Eƒe gɔmedzedze
anye nyɔnua ɖe,” alo hame aɖe, “si bɔbɔ nɔ togbe adre dzi,” le Roma.
Metsa ŋku le xexeame katã; migblɔe nam afisi wòle, “hame aɖe si
bɔbɔ nɔ togbe adre dzi.” Azɔ Biblia me mele esia xlẽm le.

Eye wonye fia adre: wo ame atɔ̃ dze anyi,…
254 Ne míatsɔ blemaŋutinya, agbugbɔ yi megbe afiae, afisi fiaawo
dze anyi le, le Roma, tso Babylonia fiaɖuƒe ŋɔli ke.

…ɖeka li (Nero), eye mamletɔ la meva haɖe o; eye…ele nɛ
be wòanɔ anyi ʋee ko (abe ɣleti adẽ) ne eva.

255 “Eye lã la…” Ooh! Mikpɔ esia ɖa. Azɔ ŋusẽ la ava xɔ trɔs̃ubɔlawo
ƒe teƒe.

Eye lã si nɔ anyi, eye megali o la, eya ŋutɔ…enye enyilia, (azɔ
milé ŋku ɖe eŋu) eye wònye adreawo dometɔ ɖeka,…

256 Mi katã mienya fia dziŋɔ si wònye. E-…Ebla dadaa ɖe sɔ ƒe ati
ɖekɛ ŋu hehee le mɔdodowo dzi, eye wòtɔ dzo dua, esime wònɔ saŋku
ƒom le togbɛ la dzi. Gbɔgbɔ ma tɔgbe kee le dzi ɖum ɖe hame si nɔ
anyi ɖe trɔs̃ubɔlawo ƒe teƒe. “Enyilia, si nye adreawo dometɔ ɖeka.
Ke emegbe eli, eye megali o; eye eli; eye megali o, eye eli, eye megali
o,” keke va yi.

…eye wòyina ɖe gbegblẽ me.
257 Halase Aƒetɔ ƒe Vava ƒe game, eye wotsɔe ƒu gbe ɖe aʋli me.

Eye dzo ewo si nèkpɔ la woawoe nye fia ewo, siwo mexɔ
fiaɖuƒewo haɖe o; gake woawo kple lã la woaxɔ ŋusẽ abe fiawo
ene gaƒoƒo ɖeka.

258 Oo, ne ɖeko míakpɔ…“Womexɔ ŋusẽ haɖe o.” Womenye fiawo
o. Wome…Womate ŋui o. Fiakukuwo menɔ dzoawo dzi o. “Woxɔ
ŋusẽ abe fiawo ene.” Nuka wònye? Akpasesẽ dziɖulawo; womenye
fia siwo woɖɔ fiakuku na o. Akpasesẽ dziɖulawoe! Oo, míatɔwo!
259 Azɔ, oo, ne mexlẽ esia la, ɣeaɖewoɣi nye dzi tia kpo kple dzidzɔ,
esɔ gbe, ne mebu eŋu be míele agbe le ŋkeke mamlea me le afisia la.

Eye dzo ewo si nèkpɔ la woawoe nye fia ewo, siwo mexɔ
fiaɖuƒe haɖe o; gake woawo kple lã woaxɔ ŋusẽ abe fiawo ene
gaƒoƒo ɖeka.
Nenem me siawo la tameɖoɖo ɖeka li na wo, eye wotsɔ woƒe

ŋutete kple ŋusẽ na lã la.
Amesiawo awɔ aʋa kple Alẽvi la, eye Alẽvi la laɖu wo dzi:…

260 Afimae Armagedon ƒe Aʋa la va le; hesɔ gbe hena Milenium.

…elabena aƒetɔwo dzi Aƒetɔ kple fiawo dzi Fia wònye:…
(migaʋuʋu o)…eye amesiwo li kplii la wonye ame yɔyɔwo, kple
ame tiatiawo,…

261 Menye miawòe o; Eyamae wɔe. Ne miexɔ Gbɔgbɔ Kɔkɔe la, ele
be miado dziɖuɖuɣli. Mawu tia wò hafi woɖo xexeame gɔme anyi.
Ne màte ŋu akpɔ Nyanyuie ƒe Kekeli o la, le esi è—ènye ŋkuagbãtɔ
tae.

…ame tiatiawo, kpakple nuteƒewɔlawo.
Eye wògblɔ nam bena, Tsi siwo nèkpɔ, siwo dzi gbolo la bɔbɔ

nɔ la, wonye dukɔwo,…amehawo, xexemedukɔwo, kpakple
gbegbɔgblɔwo.

262 Le gbɔgblɔ bubu me la, nyɔnu sia si nɔ anyi ɖe afisia la, hame la,
le eƒe nufiafia mãm na dukɔ ɖesiaɖe, amehawo, kple gbegbɔgblɔwo.
Eyae nye ma. Ekpɔ dziɖuɖu ɖe wo dzi. Enɔ anyi ɖe wo dzi, ŋusẽ sie
le wo dzi ɖum. Ebɔbɔ nɔ togbɛ adre dzi, edo aɖabɛ, eyae wɔ leke kple
kesinɔnuwo wu le xexeame. Eyae ma le afima.

Eye dzo ewo siwo nèkpɔ kple lã la, woawo…
263 Milé ŋku ɖe eŋu azɔ, mieva ɖo kɔmunizm ƒe ŋusẽwo gbɔ.

…woawo alé fu gbolo la, eye woawɔe aƒedo eye woaɖe
amamae, eye woaɖu eƒe ŋutilã, eye woatɔ dzoe woafiã keŋkeŋ.
Elabena Mawu tsɔe de woƒe dzi me bene woawɔ eƒe tameɖoɖo

dzi, eye woawɔ tameɖoɖo ɖeka dzi, eye woatsɔ woƒe fiaɖuƒe ana
lã la, halase esime Mawu ƒe nyawo…nawu nu.

264 Aleluya! “Dziƒowo kple anyigba nu ava yi, gake Mawu ƒe Nya nu
mayi akpɔ o.” Mikpɔa!

…eye nyɔnu si nèkpɔ la…
…eye nyɔnu si nèkpɔ la enye du gã, si le fia ɖum ɖe anyigba

dzi fiawo dzi.
265 Mitsɔ du aɖe fiam le xexeame si le fia ɖum ɖe anyigba dzi fiawo
dzi, le nɔnɔme aɖe si miedi la me ko, tovo na Katoliko ƒe tatɔɖoɖo si
le Roma, esi bɔbɔ nɔ togbe adre dzi. Dua ɖeke o, eye ɖeke menɔ anyi
kpɔ o, eye ɖeke mele anyi nɔ ge gbeɖe o; tovo na Du Yeye si ɖi tso
Dziƒo va. Ele teƒe.
266 Azɔ, milala vie. Medi be magafia mi esia ake, ale be Aƒetɔ la natrɔ
tame ɖe mía ŋu ayra mí katã esime míele esia xlẽm. Esɔ gbe. Milé
ŋku ɖe afisia azɔ, mele ta 13 lia xlẽm. Mele egɔme dzem le kpukpui
15 lia dzi.

Eye wona ŋusẽe be wòatsɔ gbɔgbɔ na legba la…

267 Ema le Dukɔ Ƒoƒuawo me, afisie míekpɔe wotsi tre le, mikpɔea,
legba aɖe.

…bena lã la ƒe legba naƒo nu hã, eye wòawɔ bena woawu
ame geɖe alesi nu medze klo subɔ lã la ƒe legba o. (Emae nye
afɔtutunudzi.)
Eye wòwɔ bena woade dzesi amewo katã, ɖeviwo kple

ametsitsiwo, kple kesinɔtɔwo kple ame dahewo, kple
ablɔɖeviwo kple kluviwo ƒe nuɖusi, alo woƒe ŋgo…ŋgonu.
Bena amea ɖeke magate ŋu aƒle nu alo adzra nu o, negbe

amesi ŋu lã la ƒe ŋkɔ, alo ƒe ŋkɔ ƒe xexlẽme ƒe dzesi le la ko.
268 Azɔ milé ŋku ɖe eŋu, azɔ, miƒu to anyi, hafi míawu nu. Kpukpui
18 lia. Miɖo to.

Afii nunya le.
269 Mikpɔ Gbɔgbɔ Kɔkɔe si le xɔsetɔwo yɔm vɛ le ŋkeke mamlea mea?
Hatsotso sue ma le afima, le nu ƒom, hele hatsotso sue sia le ŋkeke sia
me yɔm, “Afiie nye amesi si nunya le le hamea me. Nese esia gɔme.”

…Amesi ke si gɔmesese le la nebu lã la ƒe xexlẽme kpɔ:
elabena ame ƒe xexlẽme wònye, (menye dukɔ aɖe o) ame aɖe;
eye eƒe xexlẽme enye alafa ade kple blaeve vɔ ade.

270 Eye le Vatican Du la me tututu la…Azɔ migagblɔe nam o; Míaƒe
Xɔse Ƒe Kpeɖodziwo le asinye, kple wo katã, mikpɔea. Le Vatican Du
la ta me, eye papa le tsitre abe “Mawu ƒe Vi la teƒenɔla ene.” Xɔlɔ̃
Katolikotɔwo le asinye nɔ anyi ɖe afisia tututu, nye Katolikotɔ tsã,
nɔ anyi ɖe afisia siwo nya be nyateƒee. Ɖewohĩ, amenyewo, do ŋgɔ
nam la, nye Katolikotɔwo, woawo hã. Mikpɔea?
271 Woyɔ Patrick Kɔkɔe be enye Katolikotɔ, ke menye Katolikotɔ
kpɔ o. Wogblɔ be Joan Arc-tɔ nye amekɔkɔe; ke nunɔlawo tɔ dzoe
abe adzetɔ ene. Mewɔ yaa be Yesu gblɔ bena, “Misi akalo ɣi na
nyagblɔɖilawo ƒe yɔdowo, ke miawoe tsɔ wo de eme afima, mi gli
siwo wosi akalo na.” Ele teƒe.
272 Milé ŋku ɖe eŋu, ame ƒe xexlẽme wònye. Eye le papa si le Roma
ƒe tame la, woŋlɔ be, “VICARIVS FILII DEI.” Woŋlɔe ɖe Romatɔwo
ƒe ŋɔŋlɔdzesi me. Mia ŋutɔwo miŋlɔe ko, etsɔ. V, I, C, I, R, oo, ɖeko
miayi edzi, le Roma ŋɔŋlɔdzesiwo me, eye miate fli ɖe wo te atsɔe
akpe ɖe eŋu, ne miakpɔ nusi wòana ɖa: alafa adẽ blaadẽ vɔ adẽ. Afika
wòbɔbɔ nɔ anyi ɖo? “Le togbe adre dzi.”
273 Eye afimae subɔsubɔ ƒe ɖoɖowɔha dzɔ tso si fia nuɖoanyiwo ɖe
Biblia teƒe. Eye Protestantetɔwo dzɔ tso ema me, hele nu ɖeka ma ke
si wòwɔ la wɔm, elabena Egblɔ be enye “GBOLOGÃ,” eye woawo nye
“GBOLOWO.” Edo go kple alakpa nyɔnyrɔ,̃ kple alakpa subɔsubɔ aɖe,

kpakple alakpa susu kuɖe Gbɔgbɔ Kɔkɔe la ŋu, kple alakpa susu kuɖe
dzomavɔ ŋu, kple nenem nusiawo katã nenema, eye Protestantetɔwo
dze woƒe afɔtoƒewo yome tututu.

Gake Kekeli lado le fiẽwɔɣi,
Míakpɔ mɔ si yi Ŋutikɔkɔe me; (Ele teƒe.)
…mɔ la, enye egbe ƒe Kekeli,
Woɖi mí le Yesu ƒe Ŋkɔ xɔasi la me.
Sue kple amegã, mitrɔ tso miaƒe nuvɔ̃ me,
Gbɔgbɔ Kɔkɔe age ɖe mia me tsã;
Fiẽsi Kekeli la do,
Eɖo kpe edzi be Mawu kple Kristo le Ɖeka.

(Amen!)
274 Nɔviŋutsu, magblɔe na wò, fiẽwɔɣi ƒe Kekeliwoe le keklẽm.
Apostolowo ƒe Nufiafia ɖeka ma ke, apostolo ƒe nyɔnyrɔ̃ ɖeka ma
ke, Gbɔgbɔ Kɔkɔe ƒe amemeyɔyɔ ɖeka ma ke, apostoloawo ƒe dzesi
kple nukunu mawo ke, da ŋku ɖe Trɔs̃ubɔlawo dzi; abe alesi wowɔe
na Yudatɔwo tsã, le ŋdi kanya afima la, afiie enye, ɣe la ƒe toɖoɖo.

Amewo le afisiafi kloe,
Siwo ƒe dziwo le dzo lém
Kple Dzo si dza le Pentekoste ŋkekea dzi,
Si wɔ wo kɔkɔe hedza wo ŋu;
Oo, Ele bibim le nye dzi me,
Oo, ŋutikɔkɔe na Eƒe Ŋkɔ!
Dzi le dzɔyem be magblɔ be mele wo me.
Mele wo me, le wo me,
Dzi le dzɔyem be magblɔ be mele wo me;
Mele wo me, mele wo me,
Dzi le dzɔyem be magblɔ be mele wo me.
Woƒo ƒu ɖe dziƒoxɔa tame,
Nɔ gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,
Eye dɔwɔŋusẽ la va;
Azɔ nusi Wòwɔ na wo gbemagbe la
Agawɔe na wò nenema ke,
Dzi le dzɔyem be magblɔ be mele wo me. (Miawo

ya ɖe?)
Va, nɔvinye, nàdi yayra sia
Si aklɔ nuvɔ̃ ɖa le wò dzi ŋu,
Ana dzidzɔ-gawo naɖi
Ana wò luʋɔ nalé dzo;
Oo, ele bibim azɔ le nye dzi me,

Oo, ŋutikɔkɔe na Eƒe Ŋkɔ,
Dzi le dzɔyem be magblɔ be mele wo me.

275 Oo, ɖe Nyanyui dzeani sia ta!
Ele ʋu dzam, ɛ,̃ Ele ʋu dzam,

276 Mibu fe la ŋu! “Ne adze Yonyeme la, negbe nu le eɖokui gbɔ,
netsɔ eƒe atitsoga,” ku, “eye wòadze Yonyeme.”

Gbɔgbɔ Kɔkɔe Nyanyui sia le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia le ʋu dzam.
Ame gbãtɔ si ku ɖe Gbɔgbɔ Kɔkɔe ƒe ɖoɖo sia ta

nye,
Yohanes Amenyrɔl̃a, ke ameku ko wòku;
Eye Aƒetɔ Yesu va, Woklãe ɖe ati ŋu,
Eɖe gbeƒã be Gbɔgbɔ la aɖe amewo tso nuvɔ̃ me.
Petro kple Paulo nɔ anyi, kple Yohanes

mawumeme,
Wotsɔ woƒe agbe na bene Nyanyui sia naklẽ;
Woƒe ʋu tsa kpakple nyagblɔɖilawo tɔ,
Ale be woagblɔ Mawu ƒe Nya vavã sia

anukwaretɔe.
Emegbe woƒu kpe Stefano, egbe nuvɔ̃ na wo,
Eye dɔme ve wo, woƒu nu aɖɔ nɛ;
Gake eku le Gbɔgbɔ me, etsɔ eƒe gbɔgbɔ na,
kpe ɖe ame mamlɛ, siwo hã tsɔ woƒe agbe na ŋu.
Ele ʋu dzam, ɛ,̃ Ele ʋu dzam,
Gbɔgbɔ Kɔkɔe Nyanyui sia le ʋu dzam,
Nusrɔl̃a siwo ku ɖe Nyateƒea ta la ƒe ʋu,
Gbɔgbɔ Kɔkɔe Nyanyui sia le ʋu dzam.
Luʋɔ siwo le vɔsamlekpui te, do ɣli be, “Vaseɖe

ɣekaɣie?”
Aƒetɔ nabia hlɔ̃ amesiwo wɔ vɔ̃ mí; (to fewuɖuɖu

me, mikpɔea. Oo, míatɔwo!)
Gake ame geɖewo gali siwo atsɔ woƒe agbe kple

ʋu ana
Ɖe Gbɔgbɔ Kɔkɔe Nyanyui sia kple Eƒe ʋutɔsisi la

ta.
Ele ʋu dzam, ɛ,̃ Ele ʋu dzam,
Gbɔgbɔ Kɔkɔe Nyanyui sia gale ʋu dzam,
Nusrɔl̃a siwo ku ɖe Nyateƒea ta la ƒe ʋu,
Gbɔgbɔ Kɔkɔe Nyanyui sia le ʋu dzam.

277 Mina míatrɔ, ana asi mía nɔewo azɔ.
Ele ʋu dzam, ɛ,̃ Ele ʋu dzam,
Gbɔgbɔ Kɔkɔe Nyanyui sia le ʋu dzam
Nusrɔl̃a siwo ku ɖe Nyateƒea ta la ƒe ʋu,
Gbɔgbɔ Kɔkɔe Nyanyui sia le ʋu dzam.

278 Ɖe mielɔ̃ Aƒetɔa? Aƒetɔ la nayra mi.
279 Fofo, míele gbe dom ɖa be Nàyra ameha sia, eye nà woayi aƒeme
anɔ dzidzɔ kpɔm. Na woava Vudo si yɔ fũ kple Ʋu, si do tso Imanuel
ƒe kabiwo me gbɔ. Na be woagbe nu le hame-nuwɔwɔ xoxoewo katã
gbɔ, eye woava axɔ Gbɔgbɔ Kɔkɔe. Míedo gbe ɖa le Yesu ƒe Ŋkɔ me.
Amen.

Mawu nayra mi. Zã nenyo na mi. Mawu nanɔ anyi kpli mi. 

